
ᐱᒋᐊᖅᓯᒪᓂᖓ ᓄᓇᕗᒻᒥ ᒪᓕᒐᓕᕆᔨᒃᑯᑦ ᑐᙵᕕᖓ (“ᑐᙵᕕᒃ”) ᐱᙳᖅᑎᑕᐅᓚᐅᖅᓯᒪᕗᖅ ᐅᕙᓂ ᐅᕝᕙᓘᓐᓃᑦ ᑕᒫᓂᐸᓗᒃ ᔮᓐᓄᐊᕆ 

12, 2001 ᐊᐅᓪᓛᖅᑕᐅᒻᒪᑕ ᓄᓇᕗᒻᒧᑦ ᐱᖁᑎᕐᔪᐊᑦ ᓄᓇᑦᓯᐊᕐᒥ ᒪᓕᒐᓕᕆᔨᒃᑯᑦ ᑐᙵᕕᖓᓂᒃ. 

ᐱᔪᓐᓇᐅᑎᖏᑦ ᑐᙵᕕᐅᔪᖅ ᐋᖅᑭᒃᑕᐅᓯᒪᕗᖅ ᑖᒃᑯᓄᖓ ᐊᒻᒪᓗ ᑕᐃᑲᙵᑦ ᐱᔪᓐᓇᐅᑎᖃᖃᑦᑕᖅᑐᑎᑦ ᐊᕕᑦᑐᖅᓯᒪᓂᖓ VII ᑕᕝᕙᓂ 

ᒪᓕᒐᓕᕆᔨᐅᔪᑦ ᐱᖁᔭᖓ, RSNWT 1988, ᐊᒻᒪᓗ c. L-2, (“ᐱᖁᔭᖅ”) ᐋᖅᑭᒋᐊᖅᑕᐅᓯᒪᓪᓗᓂ ᓄᓇᕗᒻᒧᑦ ᒪᓕᑦᑐᒍ 

ᑎᑎᕋᖅᓯᒪᓂᖓᑕ ᐃᓚᖓ 76.05 ᓄᓇᕗᑦ ᐱᖁᔭᖓᓂᒃ (ᑲᓇᑕ). 

ᑲᑎᒪᔨᖏᑦ ᒪᓕᑦᑐᒍ ᐃᓚᖓ ᑎᑎᕋᖅᓯᒪᓂᖓᑕ 52 ᐱᖁᔭᕐᒥᒃ, ᐱᓕᕆᐊᒃᓴᖏᑦ ᑐᙵᕕᐅᔫᑉ ᐊᐅᓚᑕᐅᕗᑦ ᑲᑎᒪᔨᓄᑦ ᑎᓴᒪᐅᓪᓗᑎᑦ ᐃᓄᐃᑦ 

ᑎᒃᑯᐊᖅᑕᐅᓯᒪᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦᑕ ᓄᓇᕗᒻᒥ (“ᑲᑐᔾᔨᖃᑎᒌ”) ᐃᓚᒋᔭᐅᔪᖁᑎᒥᓂᒃ ᐊᒻᒪᓗ ᐊᑕᐅᓯᖅ 

ᐃᓄᒃ ᐃᓚᒋᔭᐅᙱᑦᑐᖅ ᑎᒃᑯᐊᖅᑕᐅᒋᐊᖃᖅᑐᓂ ᒥᓂᔅᑕᒧᑦ. ᒪᓕᑦᑐᒍ ᐱᖁᔭᖅ, ᑲᑎᒪᔨᐅᔪᑦ ᐱᔪᓐᓇᐅᑎᖃᖅᑐᑦ 

ᐃᓱᒪᓕᐅᖃᑦᑕᕐᓗᑎᑦ ᑕᒪᐃᓐᓂ ᐊᐅᓚᑕᐅᓂᒃᓴᖓᓂᒃ ᐊᒻᒪᓗ ᐊᕐᕌᒍᑕᒫᑦ ᐅᓂᒃᑳᕆᐊᖃᖃᑦᑕᖅᑐᑎᑦ 

ᖃᓄᐃᓕᐅᖅᓯᒪᓂᕐᒥᓂᒃ ᑲᑐᔾᔨᖃᑎᒌᒧᑦ. 

 

ᑲᑎᒪᔨᐅᔪᑦ ᑐᙵᕕᒻᒧᑦ ᑎᓰᕝᕙ 31, 2022−ᖑᑎᓪᓗᒍ: 

 

ᑲᑐᔾᔨᖃᑎᒌᒧᑦ ᑎᒃᑯᐊᖅᑕᐅᓯᒪᔪᖅ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ: 

ᓯᐊᕋ ᐊᕐᓇ’ᓈᖅ   ᐃᒃᓯᕙᐅᑕᖅ, ᔭᓗᓇᐃᑉ 

  ᐊᒃᑑᕝᕙ 2020−ᒥᓂᑦ 

 ᑲᐃᔪᓪ ᑎᔭᖕ ᑲᑎᒪᔨ, Hᐊᓕᕚᒃᔅ 

 ᐃᐊᒪᓐ ᑭᐅᕗᓪ ᑲᑎᒪᔨ, ᐃᓗᐃᑦ 

 ᐄᕙ ᑕᑦᔅ−ᒍᕇᓐ ᑲᑎᒪᔨ, ᐃᖃᓗᐃᑦ 

 

ᒥᓂᔅᑕᒧᑦ ᑎᒃᑯᐊᖅᑕᐅᓯᒪᔪᖅ:                  ᐃᓐᓄᒃᓯᒪᙱᑦᑐᖅ ᑲᑎᒪᔨ−ᐃᓄᑐᐃᓐᓇᕐᓂᒃ ᑭᒡᒐᖅᑐᐃᔪᖅ 

   

ᑐᙵᕕᐅᔪᒥᒃ ᐊᐅᓚᑦᑎᔨ: ᓇᓖᓂ ᕚᓐᑕᐸᓕ 

 

 

ᑕᒻᒪᖅᓯᒪᔪᕐᓂᐊᖅᑏᑦ ᑕᒻᒪᖅᓯᒪᔪᕐᓂᐊᖅᑏᑦ ᑐᙵᕕᒻᒧ ᐅᑯᐊᖑᕗᑦ EPR ᔭᓗᓇᐃᑉ−ᒥ ᑮᓇᐅᔭᓕᕆᔨᒻᒪᕇᑦ 

ᑯᐊᐳᕇᓴᙵ, ᓇᓗᓇᐃᒃᑯᑕᖅᑖᖅᓯᒪᔪᑦ ᑮᓇᐅᔭᓕᕆᔨᒻᒪᕆᐅᔪᑦ, ᔭᓗᓇᐃᑉ, ᓄᓇᑦᓯᐊᖅ.  

 

ᖃᐅᔨᒃᑲᕐᓗᒍ ᐃᓄᐃᑦ ᑐᑭᓯᒋᐊᒃᑲᓐᓂᕈᒪᔪᑦ ᐱᓕᕆᐊᕆᕙᑦᑕᖏᖕᓂᑦ ᑐᙵᕕᐅᔫᑉ ᐅᕝᕙᓘᓐᓃᑦ ᑮᓇᐅᔭᓂᑦ ᐊᐃᑦᑑᓯᐊᕈᒪᔪᑦ 

ᑐᙵᕕᐅᔪᒥᒃ ᖃᐅᔨᒋᐊᕈᓐᓇᖅᑐᑦ ᐅᑯᓄᖓ: 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᖓ 

ᐆᒧᖓ: ᓇᓕᓂ ᕙᑦᑕᐸᓪᓕ 

ᑎᑎᖅᑯᒃᑯᕕᐊ 69 I 

ᐃᖃᓗᐃᑦ, ᓄᓇᕗᑦ X0A 

0H0 

ᐅᖄᓚᐅᑎᖓ: (867) 979-2330 

ᓱᑲᑦᑐᒃᑯᑦ: (867) 979-2333 

ᖃᕋᓴᐅᔭᒃᑯᑦ: administrator@nulf.ca

ᐱᒋᐊᕈᑎᖏᑦ 

mailto:administrator@nulf.ca

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᖓ ᐋᖅᑭᓱᖅᑕᐅᓚᐅᖅᓯᒪᔪᖅ ᑖᒃᑯᑎᒎᓇᖅ ᑲᑎᖅᓱᖅᑕᐅᓯᒪᔪᑦ ᒪᓕᒐᓕᕆᔨᒻᒪᕇᑦ ᐱᖁᔭᖓ 

(“ᐱᖁᔭᖅ”). ᐅᑯᑎᒎᓇᖅ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ (“ᑲᑐᔾᔨᖃᑎᒌ”), ᓄᐊᑦᑎᕙᑉᐳᒍᑦ ᐊᒻᒪᓗ ᐊᐅᓚᑦᑎᓪᓗᑕ 

ᑮᓇᐅᔭᓂᒃ ᒪᓕᒐᓕᕆᔨᓂᒃ ᒪᓕᒐᓕᕆᕙᑦᑐᓂᑦ ᓄᓇᕗᒻᒥ. ᐱᓇᓱᐊᒐᖃᖅᐳᒍᑦ ᓯᕗᒧᐊᑦᑎᑕᐅᖁᓪᓗᒋᑦ ᐊᒥᓱᑦ ᐱᖁᔭᕐᒨᖓᔪᑦ 

ᐱᓇᓱᐊᒐᕆᔭᑦ ᐋᖅᑭᒃᑕᐅᓯᒪᓪᓗᑎᑦ ᐱᖁᔭᕐᒥᒃ. 

 

ᒪᓕᑦᑐᒍ ᑎᑎᕋᖅᓯᒪᓂᖓᑕ ᐃᓚᖓ 57(2) ᐱᖁᔭᕐᒥᒃ, ᑕᒪᐃᓐᓂ ᒪᓕᒐᓕᕆᔩᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ 

ᐱᖃᕆᐊᖃᕐᒪᑕ ᑮᓇᐅᔭᖃᕐᕕᒻᒥ ᐱᖁᑎᒋᓂᐊᖅᑕᒥᓂᒃ ᐊᑐᖅᑕᐅᔭᕆᐊᖃᓕᕈᑎᑦ ᐲᖅᓯᕕᐅᖃᑦᑕᕋᔭᖅᑐᒥᒃ. ᓇᓕᐊᑐᐃᓐᓇᑦ 

ᕿᑐᕐᖏᐅᕈᑎᓕᐊᕆᔭᐅᔪᑦ ᑮᓇᐅᔭᓂᑦ ᑎᒍᒥᐊᖅᑕᐅᔪᑦ ᑲᒪᓂᐊᖅᑐᒧᑦ ᑐᙵᕕᒻᒧᑦ ᐊᑭᓕᐅᑕᐅᖃᑦᑕᕆᐊᓖᑦ. ᐅᒡᒍᕐᓇᖅᐳᖅ, 

ᑲᑐᔾᔨᖃᑎᒌᖑᔪᖅ ᐋᖅᑭᒃᑕᐅᒐᒥ, ᕿᑐᕐᖏᐅᖅᓯᒪᓗᐊᕌᓗᙱᑦᑐᖅ ᑕᐃᑲᙵᑦ ᑮᓇᐅᔭᖃᕐᕕᐅᔪᓂᑦ ᑎᒍᒥᐊᖅᑕᐅᔪᑦ ᓄᓇᕗᒻᒥ. 

ᑕᐃᒪᐃᒋᐊᖃᖔᓕᖅᑐᑕᓗ, ᑲᑐᔾᔨᖃᑎᒌᖑᔪᖅ ᓄᐊᑦᑎᓲᖅ ᐊᔾᔨᐅᙱᑦᑐᒥᒃ ᐊᑭᓕᐅᑎᖏᖕᓂᑦ ᐃᓚᒋᔭᐅᔪᖁᑎᓕᒫᖏᖕᓂᑦ 

ᑮᓇᐅᔭᖃᕐᕕᖃᕆᐊᑐᙱᑦᑐᓂᑦ (ᓲᕐᓗᒃ ᒐᕙᒪᒃᑯᑦ ᐃᖅᓇᐃᔭᖅᑎᖏᑦ). ᕿᑐᕐᖏᐅᕈᑏᑦ ᐊᒻᒪᓗ ᐊᑭᑐᔫᑏᑦ ᑮᓇᐅᔭᖃᕐᕕᑦᑎᓐᓂ 

ᐊᑐᖅᑕᐅᓲᖑᕗᑦ ᐅᑯᓄᖓ: 

 

I. ᐊᐅᓚᑦᑎᓪᓗᑕ ᐊᒻᒪᓗ ᐃᑲᔪᖅᑐᑕ ᖃᐅᔨᓴᕐᓂᕐᒧᑦ ᐊᒻᒪᓗ ᐊᑐᓕᖁᔭᓕᐅᕐᓂᕐᒧᑦ ᐱᖁᔭᕐᓂᑦ ᐋᖅᑭᒃᑕᐅᒋᐊᕆᐊᖃᖅᑐᓂᑦ ᐊᒻᒪᓗ 

ᐱᐅᓯᕚᓪᓕᖁᓪᓗᒍ ᐊᐅᓚᑕᐅᓂᖓ ᐃᖅᑲᖅᑐᐃᓂᓕᕆᓂᖅ, 

 

II. ᐃᑲᔪᖅᑐᑕ ᐋᖅᑭᒃᑕᐅᓂᖓᓂᒃ, ᐋᖅᑭᐅᒪᑎᑕᐅᓂᖓᓂᒃ ᐊᒻᒪᓗ ᐃᖏᕐᕋᑎᑕᐅᓂᖓᓂᒃ ᒪᓕᒐᓕᕆᓂᕐᒧᑦ ᐅᖃᓕᒫᒐᖃᕐᕕᓂ, 

 

III. ᐃᑲᔪᖅᑐᑕ ᒪᓕᒐᓕᕆᓂᕐᒥᒃ ᐃᓕᓐᓂᐊᑎᑦᑎᓂᕐᒨᖓᔪᓂᑦ ᐊᒻᒪᓗ ᖃᐅᔨᒪᔭᐅᔪᖁᑎᖏᖕᓂᑦ ᐃᓚᒋᔭᐅᔪᓄᑦ ᐊᒻᒪᓗ 

ᓄᓇᕗᒻᒥᐅᓄᑦ ᐊᒻᒪᓗ ᐃᓕᓐᓂᐊᒐᒃᓴᓕᐅᖅᑐᑕ ᐊᒻᒪᓗ ᐃᒡᓗᒃᓴᖃᖅᑎᑦᑐᒋᑦ ᐃᓕᓐᓂᐊᖅᑎᑦᑎᔪᓐᓇᖁᓪᓗᑕ, 

 

IV. ᐱᔾᔪᓯᐊᖅᑖᖅᑎᑦᑎᕙᑦᑐᑕ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑏᑦ ᑮᓇᐅᔭᑦ ᐃᑲᔫᓯᐊᒃᓴᖏᓐᓂᓪᓗ ᐃᓕᓐᓂᐊᖁᓪᓗᒋᑦ 

ᒪᓕᒐᓕᕆᓂᕐᒥᒃ ᐅᕝᕙᓘᓐᓃᑦ ᑐᕌᖓᔪᓂᑦ.  

 

V. ᐃᑲᔪᖅᐸᑦᑐᑕ ᒪᓕᒐᓕᕆᔨᒃᑯᑦ ᑐᑭᓯᒋᐊᕐᕕᖏᑦᑕ ᐱᓕᕆᐊᖏᖕᓂᑦ,  ᓴᐃᒻᒪᖃᑎᒌᓐᓂᐅᔪᓂᑦ ᐃᖅᑲᖅᑐᐃᓂᓕᕆᓂᕐᒧᑦ 

ᐱᓕᕆᐊᕐᓂᒃ ᐊᒻᒪᓗ ᐱᓕᕆᐊᕐᓄᑦ ᑖᒃᑯᓄᖓ ᐊᔾᔨᖃᒐᓚᑦᑐᓄᑦ. 

 

 

ᖄᖓᒍᒃᑲᓐᓂᖅ, ᑎᑎᕋᖅᓯᒪᓂᖏᑕ ᐃᓚᖓᑕ ᐃᓚᒃᑲᓐᓂᐊ 54(3) ᐊᒻᒪᓗ (4) ᐱᖁᔭᕐᒥᒃ ᓄᓇᕗᒻᒥ ᒪᓕᒐᓕᕆᔨᒃᑯᑦ ᑐᙵᕕᖓᓂᒃ 

ᐊᐅᓚᑦᑎᓂᕐᒧᑦ ᐊᑭᓖᑎᑦᑎᔭᕆᐊᓖᑦ ᐊᒻᒪᓗ ᑲᑎᒪᔨᐅᔪᑦ ᐊᑭᓕᕆᐊᖃᖅᑕᖏᖕᓄᑦ.  

 

 

 

 

 

 

 

 

 

 

 

 

 

 

 

 

 

ᑎᓕᔭᐅᔾᔪᑎᒋᓯᒪᔭᖏᑦ 

ᑲᑎᒪᔩᑦ 

 

ᓄᓇᕗᒻᒥ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑕ ᑲᑎᒪᔨᖏᑦ ᑕᓪᓕᒪᐅᔭᕆᐊᖃᕋᓗᐊᕐᒪᑕ. ᑎᓴᒪᑦ ᑲᑎᒪᔩᑦ ᑎᒃᑯᐊᖅᑕᐅᓪᓗᑎᑦ ᐊᐅᓚᑦᑎᔨᓄᑦ 

ᐃᓚᒋᔭᐅᔪᓂᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ, ᐊᒻᒪᓗ ᐊᑕᐅᓯᖅ ᑎᒃᑯᐊᖅᑕᐅᓗᓂ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓂ 

ᐃᓄᑐᐃᓐᓇᕐᓃᙶᖅᑐᒥᒃ. 2022 ᐊᕐᕌᒍᐊᓂ, ᑲᑎᒪᔨᐅᔪᑦ ᑐᓴᒪᓂᑦ ᑕᒪᐃᓐᓂ ᐃᓚᒋᔭᐅᔪᖁᑎᖃᓚᐅᖅᑐᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᖕᓂᑦ ᑭᓯᐊᓂᓕ ᐃᓄᑐᐃᓐᓇᒥᒃ ᑲᑎᒪᔨᐅᖃᑕᐅᔪᖃᓚᐅᙱᑦᑐᖅ. ᑎᒃᑯᐊᖅᑕᐅᓛᕐᓂᐊᕋᓱᒋᔭᐅᕗᖅ 2023 ᐊᕐᕌᒍᐊᓂ.  

 

ᓯᐊᕋ ᐊᕐᓇ’ᓈᖑᕗᖓ ᐊᒻᒪᓗ ᐃᒃᓯᕙᐅᑕᕆᔭᐅᓪᓗᓂ ᑲᑎᒪᔨᓄᑦ. ᑎᒃᑯᐊᖅᑕᐅᒋᐊᙵᓚᐅᖅᓯᒪᔪᖓ ᐅᑭᐊᒃᓵᖅ 2018−ᖑᑎᓪᓗᒍ ᐊᒻᒪᓗ 

ᐃᒃᓯᕙᐅᑕᕆᔭᐅᓯᒪᓕᖅᑐᖓ ᐊᒃᑑᕝᕙ 2020-ᒥᓂᑦ. ᐱᔾᔪᓯᐊᖅᑖᖅᑎᑦᑎᙱᒐᐃᒐᒪ ᐱᔾᔪᓯᐊᒃᓴᓂᑦ ᐊᒻᒪᓗ ᐊᐃᑦᑑᓯᐊᒃᓴᓂᒃ, 

ᐱᓕᕆᐊᖃᖃᑦᑕᕐᓂᖅᓴᐅᕗᖅ ᐃᒃᓯᕙᐅᑕᕆᔭᐅᓪᓗᖓ ᐊᑯᓂᐅᔪᒧᑦ ᒪᑭᒪᑎᒐᒃᓴᒥᒃ ᑮᓇᐅᔭᓂᑦ ᐊᒥᓱᕈᕆᐊᖅᑎᑦᑎᓇᓱᑦᑐᖓ ᐊᑐᓕᖅᑎᑦᑐᒍ 

ᑎᑎᕋᖅᓯᒪᓂᖓᑕ ᐃᓚᖓ 57(2) ᒪᓕᒐᓕᕆᔨᒻᒪᕇᑦ ᐱᖁᔭᖓᒍᑦ. ᑲᑎᒪᔨᐅᔪᑦ ᓂᕆᐅᑉᐳᑦ ᑮᓇᐅᔭᒃᑲᓐᓂᖅᑖᕈᑦᑕ, ᐊᒥᓱᕈᕆᐊᕈᓐᓇᕋᔭᕋᑦᑎᒍᑦ 

ᑐᙵᕕᐅᔫᑉ ᐱᓇᓱᐊᒐᖓᑦ ᐱᔭᕇᕈᓐᓇᖁᓪᓗᒍ. 

 

 

ᓘᓯᐊᓐ ᐅᑲᓕᐊᓐᓄᒃ ᐱᔾᔪᓯᐊᖅ ᒪᓕᒐᓕᕆᓂᕐᒥᒃ ᐃᓕᓐᓂᐊᖅᑕᓄᑦ ᐅᕝᕙᓘᓐᓃᑦ 

ᒪᓕᒐᕐᓂᒃ ᑐᕌᖓᔪᓂᒃ ᐃᓕᓐᓂᐊᖅᑐᓄᑦ 

 

ᓘᓯᐊᓐ ᐅᑲᓕᐊᓐᓄᒃ ᐃᓅᓪᓗᓂ ᐃᓐᓇᒻᒪᕆᒋᔭᐅᑦᑎᐊᓚᐅᖅᓯᒪᕗᖅ, ᐃᓅᒍᓐᓂᓚᐅᖅᓯᒪᓪᓗᓂ ᓯᑏᕝᕙ 29, 2007−ᖑᑎᓪᓗᒍ. 

ᐃᓅᓱᖓᖅᑎᓪᓗᒍ ᒥᔅᑕ ᐅᑲᓕᐊᓐᓄᒃ ᐃᖅᑲᓇᐃᔭᓚᐅᖅᓯᒪᔪᖅ ᐃᓄᐃᑦ ᖃᐅᔨᒪᔭᑐᖃᖏᖕᓂᒃ ᐅᖃᐅᔾᔨᒋᐊᖅᑎᐅᓪᓗᓂ ᓄᓇᕗᑦ ᒐᕙᒪᖓᓂ 

ᒪᓕᒐᓕᕆᔨᒃᑯᓐᓂ ᐃᖃᓗᓐᓂ. ᐃᓅᓪᓗᓂ ᒪᓕᒐᓕᕆᓂᕐᒧᑦ ᐃᓕᓴᐃᔨᐅᓚᐅᖅᓯᒪᕗᖅ ᐊᒻᒪᓗ ᐅᖃᐅᔾᔪᐃᕙᑦᑐᓂ ᐊᑭᑦᓯᕋᖅ ᒪᓕᒐᓕᕆᓂᕐᒧᑦ 

ᐃᓕᓐᓂᐊᖅᑎᓄᑦ. ᑐᙵᕕᐅᔪᖅ ᐃᖅᑲᐅᒪᑦᑎᐊᕈᒪᒻᒪᑦ ᓘᓯᐊᓐᒥᒃ ᑖᔅᓱᒥᖓ ᐱᔾᔪᓯᐊᕐᒥᒃ ᐃᓄᐃᑦ ᐱᔭᕆᐊᖃᖅᑐᓄᑦ ᐃᓕᓐᓂᐊᖅᑐᑦ 

ᓯᕗᒧᐊᑦᑎᑦᑎᔪᓪᓗ ᐱᖁᔭᖅᑎᒍᑦ ᐱᓇᓱᐊᒐᖏᖕᓂᑦ ᑐᙵᕕᐅᔫᑉ. 

 

ᑲᑎᒪᔨᐅᔪᑦ ᖁᕕᐊᓱᓚᐅᖅᐳᑦ ᐱᔾᔪᓯᐊᖅᑎᑦᑎᓪᓗᑎᑦ ᐱᖓᓱᓂᑦ ᐃᓄᖕᓂᒃ ᑮᓇᐅᔭᖅᑎᒍᑦ 2022-ᖑᑎᓪᓗᒍ ᐊᒻᒪᓗ ᐱᒋᐊᓕᓵᖅᑎᓪᓗᒍ 2023, 

ᑕᒪᐃᓐᓂ ᐃᓕᓐᓂᐊᕇᕋᑖᒥᓃᑦ ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᒐᒃᓴᒥ. ᐱᓇᓱᐊᖅᑐᒥᓃᑦ ᑕᒪᐃᓐᓂ ᑕᑯᒃᓴᐅᑎᑦᑎᓚᐅᖅᑐᑦ 

ᑮᓇᐅᔭᖅᑎᒍᑦ ᐱᔭᕆᐊᖃᕐᓂᖏᖕᓂᒃ ᐊᒻᒪᓗᑦᑕᐅᖅ ᐱᓕᕆᐊᖃᕐᓂᐊᕐᓂᕋᖅᓯᒪᓂᖏᖕᓂᑦ ᓴᙱᔪᒃᑯᑦ ᓄᓇᕗᒻᒥᑦ. ᖃᓄᐃᖁᙱᒃᑲᓗᐊᕆᕙᕗᑦ 

ᒪᓕᒐᓕᕆᓂᕐᒧᑦ ᐃᓕᓐᓂᐊᕇᓚᐅᖅᑎᓪᓗᒋᑦ ᒪᓕᒐᓕᕆᔨᒻᒪᕆᙳᓕᖅᑎᓪᓗᒋᓪᓗ. ᐊᒻᒪᓗᒃᑲᓐᓂᖅ, ᐊᑯᓂᐅᔪᖅ ᓄᓇᕗᒻᒥᐅᖅ 

ᐱᔭᕇᖅᓯᔪᒥᓂᖅ ᒪᓕᒐᓕᕆᓂᕐᒥᒃ, ᐃᖅᑲᖅᑐᐃᕕᓕᕆᓂᕐᒥᒃ ᐊᒻᒪᓗ ᑲᑐᔾᔨᖃᑎᒌᓂᑦ, ᑕᓪᕼᐊᐅᓯ ᓯᓚᑦᑐᓴᕐᕕᕐᔪᐊᖓᓂ, 

ᐱᔾᔪᓯᐊᕆᐊᖃᓪᓚᕆᑦᑐᓂ ᑐᓂᓯᔭᐅᓚᐅᕆᕗᖅ. 

 

ᐱᔾᔪᓯᐊᖅᑐᒥᓃᑦ ᐅᑯᐊᖑᕗᑦ: 

• ᒫᕐᓕ ᑕᓐᑯᔅ, ᐃᓕᓐᓂᐊᖅᑎᐅᓪᓗᓂ ᐱᓕᒻᒪᒃᓴᖅᑐᖅ, ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒃ 

• ᑯᔅᑎᓐ ᒪᒃᑖᓄᓪᑦ, ᐱᖓᓱᓄᑦ ᐅᑭᐅᓄᑦ ᓯᓚᑦᑐᓴᕐᕕᕐᔪᐊᕐᒥ ᐃᓕᓐᓂᐊᖅᑐᖅ − ᒪᓕᒐᓕᕆᓂᕐᒧᑦ ᐊᒻᒪᓗ ᑲᑐᔾᔨᖃᑎᒌᑦ; 

ᑕᓪᕼᐊᐅᓯ ᓯᓚᑦᑐᓴᕐᕕᕐᔪᐊᖓ 

• ᔭᔅᒥᓐ ᕆᐊᑦᕘᓐ, ᐃᓕᓐᓂᐊᖅᑎᐅᓪᓗᓂ ᐱᓕᒻᒪᒃᓴᖅᑐᖅ, ᓄᓇᕗᒻᒥ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒃ 
 

 

ᐅᐱᓐᓇᖅᑐᑦ ᐱᔾᔪᓯᐊᑦ 

 

ᓄᓇᕗᒻᒥ ᒪᓕᒐᓕᕆᔨᒃᑯᑦ ᑐᙵᕕᖓ ᐋᖅᑮᓚᐅᖅᓯᒪᒻᒥᔪᖅ ᐅᐱᓐᓇᖅᑐᑦ ᐱᔾᔪᓯᐊᒃᓴᓂᑦ 2011-ᖑᑎᓪᓗᒍ ᐃᖅᑲᐅᒪᒋᔭᐅᓪᓗᓂ ᐊᕐᓇᖅ 

ᐃᖅᑲᖅᑐᐃᔨ ᕕᐊᕗᓕ ᕗᕋᐅᓐ. ᐃᖅᑲᖅᑐᐃᔨ ᕗᕋᐅᓐ ᓯᕗᓪᓕᕐᒥᒃ ᑎᒃᑯᐊᖅᑕᐅᓚᐅᖅᓯᒪᔪᖅ ᐃᖅᑲᖅᑐᐃᕕᒃᑯᓐᓄᑦ ᖁᑦᑎᓂᖅᓴᒧᑦ ᓄᓇᑦᓯᐊᕐᒥ 

1990-ᐅᑎᓪᓗᒍ ᐊᒻᒪᓗ ᑎᒃᑯᐊᖅᑕᐅᓕᕆᓪᓗᓂ ᓯᕗᓪᓕᖅᐹᖑᓪᓗᓂ ᐊᖓᔪᖅᑳᖅ ᐃᖅᑲᖅᑐᐃᔨ ᓄᓇᕗᒻᒥ ᐃᖅᑲᖅᑐᐃᔨᒃᑯᓐᓄᑦ ᓄᓇᕗᑦ 

ᐱᙳᕐᒪᑦ 1999−ᖑᑎᓪᓗᒍ. ᐅᐱᓐᓇᖅᑐᑦ ᐱᔾᔪᓯᐊᑦ ᐋᖅᑭᒃᑕᐅᓚᐅᖅᓯᒪᕗᑦ ᓇᓪᓕᐅᓂᖅᓯᐅᕈᑕᐅᖁᓪᓗᒋᑦ ᐱᓕᕆᐊᖃᕈᒪᐃᓐᓇᕐᓂᖓ 

ᐊᑭᓕᖅᓱᖅᑕᐅᙱᑦᑐᓂ ᐱᓕᕆᐊᖃᖃᑦᑕᖅᑐᓂ ᓄᓇᕗᑉ ᓄᓇᓕᖏᖕᓄᑦ, ᐱᓕᕆᐊᖃᕈᒪᐃᓐᓇᕐᓂᖓ ᐃᓅᓯᖃᑦᑎᐊᓂᕐᒧᑦ ᓴᐃᒻᒪᖃᑎᒌᓪᓗᑎᑦ 

ᐃᖅᑲᖅᑐᐃᓂᓕᕆᓂᕐᒥᒃ, ᐊᒻᒪᓗ ᓴᐱᓕᔪᐃᑦᑑᓪᓗᓂ ᐃᖅᑲᓇᐃᔭᖃᑎᖃᖃᑦᑕᖅᑐᓂ ᒪᒃᑯᒃᑐᓂᑦ. ᐃᖅᑲᖅᑐᐃᔨ ᕗᕋᐅᓐ ᐃᓅᒍᓐᓃᓚᐅᖅᓯᒪᔪᖅ 

ᒫᑦᓯ 2021-ᖑᑎᓪᓗᒍ. 

ᐃᒃᓯᕙᐅᑕᑉ ᐅᓂᒃᑳᖏᑦ  



5 

 

 

 

ᐅᐱᓐᓇᖅᑐᑦ ᐱᔾᔪᓯᐊᑦ ᓄᖅᑲᓚᐅᖅᓯᒪᔪᖅ ᓄᕙᒡᔪᐊᕐᓇᖅ19 ᐊᐃᑦᑑᑖᓘᖃᑦᑕᑎᓪᓗᒍ; ᑭᓯᐊᓂᓕ, ᐱᔾᔪᓯᐊᖅᑖᖅᑎᑦᑎᓂᖅ 

ᐱᒋᐊᒃᑲᓐᓂᓕᓚᐅᖅᓯᒪᔪᖅ 2022 ᐊᕐᕌᒍᐊᓂ. ᑐᙵᕕᐅᔪᖅ ᖁᕕᐊᓱᓚᐅᖅᑐᑦ  ᐱᔾᔪᓯᐊᖅᑖᖅᑎᑦᑎᔭᕆᐊᒃᓴᖅ ᖁᓕᓂᒃ ᐱᔭᕆᐊᖃᖅᑐᓂᒃ 

ᒪᒃᑯᒃᑐᓂᑦ ᑖᔅᓱᒥᖓ ᐱᔾᔪᓯᐊᕐᒥᒃ. ᖃᐅᔨᒃᑲᓐᓂᕈᓐᓇᖅᑐᑎᑦ ᐱᔾᔪᓯᐊᑉ ᒥᒃᓵᓄᑦ ᐊᒻᒪᓗ ᐱᔾᔪᓯᐊᖅᑖᖅᑐᒥᓃᑦ ᒥᒃᓵᓄᑦ ᐃᑭᐊᖅᑭᕕᑦᑎᓐᓂ. 

 

ᑕᒫᓂ ᐊᕐᕌᒍᒥ ᐱᔪᒥᓃᑦ ᐅᑯᐊ: 

 

• ᐃᑭᓪᓗᐊᖅ ᐊᕙᓚᒃ ᐃᖃᓗᒃᑑᑦᓯᐊᕐᒥᐅᖅ 

• ᐊᒡᒋᐅᖅ ᑎᒦᑐᕆᒃ ᐃᖃᓗᒃᑑᑦᓯᐊᕐᒥᐅᖅ 

• ᖃᔮᖅ ᐃᑎᓐᓄᐊᖅ ᐃᒡᓗᓕᒑᕐᔪᒃ 

• ᑳᑐᕆᓐ ᒋᕕᓐᔅ ᐊᕐᕕᐊᑦ 

• ᔭᐃᒥᓯ ᑯᓗᓈᖅ ᑭᒻᒥᕈᑦ 

• ᓅᓚᓐ ᑯᓪᓗᕈᖅᑐᖅ ᐸᖕᓂᖅᑑᖅ 

• ᕋᐃᒪᓐ ᓚᓐᓚ ᑕᓕᑲᖕ ᐃᖃᓗᐃᑦ 

• ᔨᐅᕆᒪᐃᔭ ᓄᕿᙵᖅ ᐃᖃᓗᐃᑦ 

• ᐋᕕᒐᐃᔪᓪ ᑐᓂᓪᓕ ᑭᙵᐃ 

• ᑦ ᒪᒃᑯᑦᑐᖅ ᐃᖃᓗᒻᒥᐅᖅ (ᐃᓄᒃᓱᒃ ᐃᓕᓐᓂᐊᕐᕕᐊᓗᒃ) 

 

 

ᕿᑐᕐᖏᐅᕈᑏᑦ ᒪᓕᒐᓕᕆᔨᒃᑯᑦ ᑮᓇᐅᔭᖃᕐᕕᖏᖕᓂᑦ − ᑐᓴᕆᐊᖅᑎᑦᑎᒍᑎ 

 

2021-ᖑᑎᓪᓗᒍ, ᑲᑎᒪᔨᐅᔪᑦ ᐱᕙᓪᓕᐊᓕᓚᐅᖅᑐᑦ ᐋᖅᑭᑦᑎᐊᕆᐊᓯᓪᓗᑎᑦ ᐊᑯᓂᐊᓗᒃ ᑕᒻᒪᖅᓯᒪᓕᖅᑐᖅ ᑐᕌᖓᔪᑦ ᕿᑐᕐᖏᐅᕈᑎᖏᑦ 

ᒪᓕᒐᓕᕆᔩᑦ ᑮᓇᐅᔭᖃᕐᕕᖏᖕᓂ. 2022-ᖑᑎᓪᓗᒍ ᐅᖃᖃᑎᒌᖃᑦᑕᓚᐅᖅᑐᒍᑦ ᐊᓪᓚᕝᕕᑦᑎᓐᓂ ᐊᒻᒪᓗ ᑎᒍᒥᐊᖅᑎᐅᖃᑕᐅᔪᓂᑦ 

ᖃᐅᔨᒪᑦᑎᐊᕋᓱᐊᖅᑐᑕ ᐊᑐᖅᑕᐅᕙᓪᓕᐊᓕᕐᓂᖓᓂᒃ ᑎᑎᕋᖅᓯᒪᓂᖓᑕ ᐃᓚᒃᑲᓐᓂᖓ 57(2) ᒪᓕᒐᓕᕆᔨᒃᑯᑦ ᐱᖁᔭᖓᓂᒃ 2024 

ᐱᒋᐊᓕᖅᑎᓪᓗᒍ ᐃᓚᒋᔭᐅᓐᓇᑉ ᐊᕐᕌᒍᐊᓂ. ᐃᖅᑲᐃᑎᑦᑎᒍᑎ ᐊᓯᔾᔨᕐᓂᐅᔪᒥᒃ ᑐᓂᔭᐅᓯᒪᓕᖅᑐᑦ ᐊᒻᒪᓗ ᓂᕆᐅᓐᓂᖃᖅᐳᒍᑦ ᐃᓚᒋᔭᐅᔪᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᖕᓄᑦ ᓄᓇᕗᒻᒥ ᑮᓇᐅᔭᖃᕐᕕᓂᒃ ᑲᒪᓲᑦ ᒪᓕᑉᐸᓪᓕᐊᓂᐊᓕᕐᒪᑕ ᑎᑎᕋᖅᓯᒪᓂᖓᑕ ᐃᓚᒃᑲᓐᓂᖓᓂᒃ 

ᑕᐃᒪᐃᑦᑕᕆᐊᖃᖅᑎᓪᓗᑕ. 

 

ᐊᓯᖏᑦ 

 

ᐃᑭᐊᖅᑭᕕᒃ: ᑐᙵᕕᐅᔪᖅ ᐋᖅᑭᐅᒪᑎᑦᑎᕗᖅ ᐃᑭᐊᖅᑭᕕᖓᓂ: www.nunavutlawfoundation.ca. ᑐᓴᕆᐊᕈᒪᒍᕕᑦ ᐃᖅᑲᓇᐃᔮᑦᑎᓐᓂ 

ᖃᓄᐃᓕᐅᓚᐅᕐᒪᖔᑦᑕ, ᑕᑯᓂᐊᕐᓗᒍ ᑐᓴᕆᐊᖅᑎᑦᑎᒍᑏᑦ ᐊᒻᒪᓗ ᑐᓴᖅᑎᑦᑎᒍᑏᑦ ᐃᑭᐊᖅᑭᕕᑦᑕ ᒪᑉᐱᒐᖓᓂ.  

 

ᐱᕈᐃᕙᓪᓕᐊᓂᖅ ᑮᓇᐅᔭᓂᑦ: ᐊᕐᕌᒎᓚᐅᖅᑐᒥ, ᐅᐊᑦᑎᓯᒪᕗᒍᑦ ᐱᕈᖅᐸᓪᓕᐊᓂᖏᖕᓂᑦ ᑮᓇᐅᔭᑦ ᖃᓄᐃᓕᐅᖅᐸᓪᓕᐊᒍᑎᖏᑦ. ᑕᒫᓂ 

ᐊᕐᕌᒍᒥ, ᑐᙵᕕᑉ ᑮᓇᐅᔭᓂᑦ ᐱᕈᐃᖃᑦᑕᕐᓂᖏᑦ ᑲᔪᓯᓂᖃᑦᑎᐊᖅᓯᒪᙱᓚᖅ ᑭᓯᐊᓂᓕ ᑕᒪᓐᓇ ᐊᔾᔨᓕᒃ ᑲᓇᑕᒥ ᑮᓇᐅᔭᓕᐅᕈᓐᓇᕐᓂᖅ 

ᑲᑕᒃᓯᒪᑎᓪᓗᒍ ᐊᕐᕌᒎᔪᒥ. ᓂᕆᐅᑉᐳᒍᑦ ᑮᓇᐅᔭᑦ ᐱᕈᖅᐸᓪᓕᐊᓕᒃᑲᓐᓂᓛᕐᒪᑦ ᑮᓇᐅᔭᓕᐅᕋᓱᐊᕐᓂᖅ ᐱᐅᓂᖅᓴᐅᓕᖅᑎᓪᓗᒍ 2023-ᒥ. 

 

ᑭᓱᑐᐃᓐᓇᕐᓄᑦ ᐊᐃᑦᑑᓯᐊᑦ: ᐱᔭᕇᖅᓯᓚᐅᖅᐳᒍᑦ ᓄᑖᕈᕆᐊᖅᑎᑦᑐᒋᑦ ᑭᓱᑐᐃᓐᓇᕐᓅᖓᔪᑦ ᐊᐃᑦᑑᓯᐊᑦ ᐱᓇᓱᐊᒐᕐᓂᒃ ᐊᒻᒪᓗ 

ᕿᒥᕐᕈᓇᓐᓂᐅᔪᑦ ᐊᐅᓚᔾᔪᓯᕆᓂᐊᖅᑕᖏᖕᓂᑦ. 

 

ᑮᓇᐅᔭᑦ ᐃᓯᖅᐸᓪᓕᐊᔪᑦ: ᑐᙵᕕᐅᔪᖅ ᑭᒡᓕᖃᖅᑐᖅ ᓱᓕ ᐊᕐᕌᒍᑕᒫᑦ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᖏᑦ. ᐊᐅᓚᑦᑎᓲᖑᒐᑦᑕ ᑐᙵᕕᑦᑎᓐᓂ 

ᐊᑐᖅᑐᑕ ᑮᓇᐅᔾᔭᒃᓵᓂᑦ ᕿᑐᕐᖏᐅᕈᑎᐅᕙᓪᓕᐊᔪᓂᑦ ᐊᑕᐅᓯᕐᒥᒃ ᐊᒥᓱᑦ ᖃᐃᑕᐅᓲᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᓂᑦ ᓄᓇᑦᓯᐊᕐᒥᒃ 

ᐊᕕᓚᐅᖅᓯᒪᒻᒪᑕᓂᑦ ᐊᒻᒪᓗ ᐊᕐᕌᖑᑕᒫᑦ ᐊᑭᓕᖅᑕᐅᔭᕆᐊᓲᑦ ᑮᓇᐅᔭᖃᕐᕕᖃᐅᙱᑦᑐᑦ ᐃᓚᒋᔭᐅᔪᑦ ᐊᑭᓕᖅᓱᓲᖏᓐᓂᒃ. ᓂᕆᐅᓐᓂᖃᖅᐳᒍᑦ 

ᐱᔭᕇᖅᓯᓚᐅᖅᑎᓪᓗᑕ ᐊᐅᓚᓂᐅᔪᒥᒃ ᐊᑐᓕᖅᑎᑦᑎᓂᑦᑎᓐᓂ ᑎᑎᕋᖅᓯᒪᓂᖓ ᐃᓚᖓ 57(2) ᒪᓕᒐᓕᕆᕙᑦᑐᑦ ᐱᖁᔭᖓᓂᒃ, ᑐᙵᕕᐅᔪᑉ 

ᐊᕐᕌᖑᑕᒫᑦ ᑮᓇᐅᔾᔭᒃᓵᖏᑦ ᐊᒥᓱᕈᕆᐊᓛᕐᒪᑕ. ᐊᒥᓱᕈᕆᐊᖅᑎᓪᓗᒋᑦ ᑮᓇᐅᔭᑦ ᐃᓯᖅᐸᓪᓕᐊᔪᖁᑎᕗᑦ, ᓂᕆᐅᑉᐳᒍᑦ ᐊᒥᓱᕈᕆᐊᖅᓯᒐᔭᕐᒪᑕ 

ᑐᙵᕕᐅᔫᑉ ᐱᓇᓱᐊᒐᖓᓂᒃ ᐱᔭᕇᖅᓯᒍᓐᓇᑦᑎᐊᖃᑦᑕᓕᕋᔭᕐᒪᑦ. 

 

http://www.nunavutlawfoundation.ca/
https://www.nunavutlawfoundation.ca/updates-and-announcements/

ᑐᓴᐅᒪᑎᑦᑎᓂᖅ: ᖃᐅᔨᒪᑦᑎᐊᑎᑦᑎᕙᑉᐳᒍᑦ ᑐᓴᐅᒪᑎᑦᑎᖃᑦᑕᑦᑎᐊᕋᓗᐊᕐᒪᖔᑦᑕ ᓄᓇᕗᒻᒥᐅᓂᒃ ᐃᑭᐊᖅᑭᕕᑦᑎᒍᑦ, ᓂᕕᙵᕋᒃᓴᑎᒍᑦ, 

ᖃᕋᓴᐅᔭᒃᑯᑦ ᐃᓅᖃᑎᒌᒍᓐᓇᑎᑎᒍᑦ ᐊᒻᒪᓗ ᐃᓄᓐᓂᒃ ᐅᖃᖃᑎᖃᕆᐊᕐᔫᒥᓇᓱᐊᖃᑦᑕᖅᑐᑕ. ᖁᔭᓐᓇᒦᖅᑕᕗᑦ ᑕᒪᐃᓐᓂ ᑲᑐᔾᔨᖃᑎᒌᖑᔪᖅ 

ᐃᑲᔪᓲᖅ ᑐᓴᐅᒪᑎᑦᑎᓪᓗᑎᑦ ᑐᙵᕕᑦᑕ ᐊᔾᔨᒌᙱᑦᑐᓂᑦ ᑮᓇᐅᔭᖅᑖᕐᕕᐅᒍᓐᓇᓲᓂᑦ. ᑐᙵᕕᐅᔪᖅ ᑕᑯᒃᓴᐅᑎᑦᑏᓐᓇᐅᔭᙳᐊᖅᐳᖅ 

ᐱᓕᕆᐊᖃᐃᓐᓇᕐᓂᐊᕐᓂᖏᖕᓂᑦ ᐃᓕᓴᕆᔭᐅᓯᒪᔪᑦ ᐅᖃᐅᓯᖏᖕᓂᑦ ᓄᓇᕗᒻᒥ ᐊᑐᖃᑦᑕᖅᑐᑎᑦ ᖃᐅᔨᒪᑦᑎᐊᑎᑦᑎᓪᓗᑕ ᐃᓄᖕᓂᒃ 

ᑐᓴᐅᒪᑎᑦᑎᓂᕗᑦ ᐊᒻᒪᓗ ᐊᕐᕌᒍᑕᒫᑦ ᐅᓂᒃᑳᓕᐊᕆᓯᒪᔭᕗᑦ ᐊᑐᐃᓐᓇᐅᑎᑉᐸᑦᑐᒋᑦ ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪᓗ ᐃᓄᒃᑐᑦ. 

 

ᒪ’ᓇ, ᓇᑯᕐᒦᒃ, ᖁᔭᓐᓇᒦᒃ. ᖁᐊᓇᖅ. 

ᒥᐊᕐᓯ. 

ᖁᔭᓐᓇᒦᒃ. 

 

 

 

ᓯᐊᕋ ᐊᕐᓇ’ᓈᖅ 

ᐃᒃᓯᕙᐅᑕᖅ, ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᖓ 

ᐱᔾᔪᓯᐊᑦ ᐊᒻᒪᓗ ᐊᐃᑦᑑᓯᐊᑦ $22,000 

 

ᓘᓯᐊᓐ ᐅᑲᓕᐊᓐᓄᒃ ᐱᔾᔪᓯᐊᖅ $10,000 

 

ᐅᐱᓐᓇᖅᑐᑦ ᐱᔾᔪᓯᐊᑦ $5,000 

 

2021-ᒥ ᐱᔾᔪᓯᐊᑦ ᐊᑭᓕᖅᓱᖅᑕᐅᓂᖏᑦ $800 

 

ᐊᐅᓚᑦᑎᓂᕐᒧᑦ ᐊᑭᓕᕆᐊᖃᓲᑦ $11,780 

 

ᐱᓕᕆᔨᒻᒪᕇᑦ ᐊᑭᖏᑦ $9,496 

 

 

ᑲᑎᓕᒫᖅᑐᒋᑦ $59,276 

 

ᓇᓗᓇᐃᔭᖅᓯᒪᓂᖏᑦ ᑮᓇᐅᔭᑦ ᖃᓄᐃᓕᐅᓕᕐᓂᖏᑕ 

 
2022-ᖑᑎᓪᓗᒍ ᐊᒃᓱᕈᕐᓇᖅᓯᒪᕗᖅ ᓱᓕ ᑮᓇᐅᔭᑦ ᐱᕈᖅᑎᓐᓇᓱᐊᖅᑐᒋᑦ ᓄᕙᒡᔪᐊᕐᓇᖅ 19 ᐱᓪᓗᒍ.. ᑐᙵᕕᐅᔪᖅ ᑮᓇᐅᔭᓂᑦ 

ᖃᑭᒍᑎᒃᓴᓕᐅᓚᐅᙱᒃᑲᓗᐊᖅᑎᓪᓗᒍ ᐊᕐᕌᒍ ᐃᓱᓕᒻᒪᑦ, ᐊᒥᓱᕈᕆᐊᓚᐅᖅᑐᑦ 20 $0,000 ᐃᓚᒋᔭᐅᔾᔪᑎᓂᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᖕᓄᑦ ᓄᓇᕗᒻᒥ 2021−ᒥ ᑕᐃᒪᐃᔪᙱᑦᑎᓪᓗᒍ. ᑕᐃᒪᐃᓐᓂᖓᓄᑦ, ᑐᙵᕕᐅᔪᖅ ᐊᕐᕌᒍ ᐃᓱᓕᒻᒪᑦ ᐱᐅᔪᒻᒪᕆᐅᕗᑦ 

ᑮᓇᐅᔭᑦ ᖃᓄᐃᓕᖓᓂᖏᑦ ᓱᓕ ᐊᕐᕌᒍ ᐃᓱᓕᒻᒪᑦ ᐊᒥᐊᒃᑯᖃᖅᑐᑎᑦ $283,852−ᓂᒃ − ᑕᑯᓂᐊᕐᓗᒍ ᒪᑉᐱᒐᖅ 2/6 

ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ. ᐊᒻᒪᓗᒃ, ᐊᕐᕌᒍ ᐃᓱᓕᒻᒪᑦ ᐊᒥᐊᒃᑯᖏᑦ ᓇᓕᒧᓐᓂᖃᖅᑐᑦ ᑐᙵᕕᑉ 

ᓴᓂᕐᕙᖅᑕᐅᓯᒪᔭᕆᐊᓖᑦ ᐊᑐᐊᒐᖓᓂᒃ ᐋᖅᑮᔪᑦ ᑐᖔᓃᑦᑕᕆᐊᖃᙱᑦᑐᑎᑦ ᐊᒥᐊᒃᑯᖏᑦ $200,000−ᓂᒃ. 

  

ᑐᙵᕕᑉ ᖃᓄᐃᓕᐅᕐᓂᖏᑦ ᓱᒃᑲᐃᓪᓕᒋᐊᓚᐅᖅᓯᒪᔪᑦ ᐊᐃᑦᑐᐃᔪᐊᓘᖃᑦᑕᑎᓪᓗᒋᑦ ᐃᓄᐃᑦ ᖃᓂᒪᓐᓇᒥ. 2022-ᖑᑎᓪᓗᒍ ᑐᙵᕕᒃ 

ᐃᓄᓐᓂᒃ ᐱᓕᕆᖃᑎᖃᕆᐊᕋᓱᐊᕐᓂᖅᓴᐅᓕᓚᐅᖅᓯᒪᔪᑦ ᖃᐅᔨᒪᓇᑦᑎᐊᖁᓪᓗᒋᑦ ᓄᐊᔾᔫᒥᓯᒪᓂᐊᕐᒪᑕ ᑮᓇᐅᔭᖏᑦ, ᐱᖃᓯᐅᔾᔨᔪᑦ 

ᐃᒪᓐᓇᓂᑦ $10,000 ᐊᒥᓱᕈᕆᐊᖅᑐᒥᓃᑦ ᐃᓚᒋᔭᐅᔾᔪᑎᓄᑦ ᐊᑭᓕᐅᑕᐅᔭᕆᐊᓖᑦ ᑕᐃᑲᙶᖅᑐᑎᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕗᒻᒥ, ᐊᑐᖅᑕᐅᔪᓐᓇᓚᐅᖅᑐᑦ ᐃᑲᔪᖅᑐᖅᑕᐅᖁᓪᓗᒋᑦ ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᑦ ᐱᓇᓱᐊᒐᖓᓃᑦᑐᑦ. ᑐᙵᕕᒃ ᑐᓂᓯᓚᐅᖅᑐᑦ 

ᐃᒪᓐᓇᓂᑦ $37,000 ᐱᔾᔪᓯᐊᕐᓂᒃ ᐊᒻᒪᓗ ᐊᐃᑦᑑᑎᓂᑦ ᐃᒪᓐᓇᐸᓘᓪᓗᑎᑦ $30,000 ᐊᒥᓲᓂᖅᓴᐃᑦ 2021-ᒥᓂᑦ ᐊᑐᖅᑕᒥᓃᑦ 

ᐊᒃᓱᕈᕐᓇᖅᑑᓯᒪᓪᓗᓂ ᐊᕐᕌᒍᒥ ᐊᒥᓱᓄᑦ ᑲᑐᔾᔨᖃᑎᒌᓄᑦ.  

 

 

ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᓇᓗᓇᐃᖅᓯᓯᒪᒐᓗᐊᖅᑐᑎᑦ ᐊᓯᐅᔨᔪᒥᓂᐅᓂᖏᖕᓂᒃ (ᐃᓕᓴᕆᔭᐅᓯᒪᙱᑦᑐᑦ ᐊᓯᐅᔨᔭᒥᓃᑦ ᑮᓇᐅᔭᑦ 

ᐱᕈᖅᓴᑎᑕᐅᔪᓐᓇᖅᑐᑦ ᓂᐅᕕᐊᖑᓚᐅᙱᓐᓂᖏᖕᓄᑦ) ᑖᒃᑯᓄᖓ 2022 ᑮᓇᐅᔭᓕᕆᓐᓇᑉ ᐊᕐᕌᒍᐊᓄᑦ, ᑐᙵᕕᒃ ᑮᓇᐅᔭᓕᕆᓐᓇᑉ 

ᐊᕐᕌᒍᐊᑕ ᐃᓱᓕᓐᓂᖓᓄᑦ ᑮᓇᐅᔭᖏᑦ ᖃᓄᐃᙱᑦᑑᓚᐅᖅᑐᑦ. 

 

 

 

 

 

 

 

 

ᓇᐃᓈᖅᓯᒪᓂᖏᑦ 2022  

ᐊᑭᓕᖅᓱᖅᑕᒥᓃᑦ 

ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᖓ 

ᑮᓇᐅᔭᑦ ᐅᓂᒃᑳᖅᓯᒪᓂᖏᑦ 

 

 

 

ᑎᓰᕝᕙ 31, 2022 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 

ᐃᓗᓕᖏᑦ  

ᑎᓰᕝᕙ 31, 2022 

 

 
 

ᐃᓛᒃᑰᖓᔪᑦ ᑕᒻᒪᖅᓯᒪᔪᕐᓂᐊᖅᑎᑉ 

ᐅᓂᒃᑳᖏᑦ ᑮᓇᐅᔭᑦ ᐅᓂᒃᑳᖏᑦ  

ᒪᑉᐱᒐᖅ 

ᐅᓂᒃᑳᑦ I ᐅᓂᒃᑳᑦ ᐊᐅᓚᑦᑎᓂᕐᒧᑦ 1 

ᐅᓂᒃᑳᑦ II ᐅᓂᒃᑳᑦ ᐊᓯᔾᔨᕐᓂᖏᑦᑕ ᐃᓚᒋᔭᐅᔪᑦ 

ᐊᑭᓖᒋᐊᙵᕈᑎᖏᑦ 

2 

ᐅᓂᒃᑳᑦ III ᐅᓂᒃᑳᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᑦᑕ 3 

ᐅᓂᒃᑳᑦ IV ᐅᓂᒃᑳᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦᑕ 4 

 
ᖃᐅᔨᒪᒋᐊᕈᑏᑦ ᑮᓇᐅᔭᑦ ᐅᓂᒃᑳᖏᖕᓄᑦ 5 - 6 

ᐃᓛᒃᑰᖅᑐᑦ ᑕᒻᒪᖅᓯᒪᔪᕐᓂᐊᖅᑏᑦ ᐅᓂᒃᑳᖏᑦ 
 

ᐃᓚᒋᔭᐅᔪᓄᑦ 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 

 

ᐃᓱᒪᒋᔭᕗᑦ 

ᐅᓂᒃᑳᖏᑦ ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ, ᐅᓂᒃᑳᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᑦᑕ ᑎᓰᕝᕙᐅᑎᓪᓗᒍ 31, 2022, 

ᐊᒻᒪᓗ ᐅᓂᒃᑳᑦ ᖃᐅᔨᒪᒋᐊᕈᑏᑦ ᑮᓇᐅᔭᑦ ᐅᓂᒃᑳᖏᖕᓄᑦ, ᐱᖃᓯᐅᑎᓪᓗᒋ ᓇᐃᓈᖅᓯᒪᔪᑦ ᓈᓴᐅᓯᓕᕆᔾᔪᑎᓄᑦ 

ᐊᑐᐊᒐᒻᒪᕆᖏᑦ. 

 

ᐃᓱᒪᒋᔭᑦᑎᒍᑦ, ᐃᓚᓕᐅᑎᓯᒪᔪᑦ ᑮᓇᐅᔭᑦ ᐅᓂᒃᑳᖏᑦ ᓴᖅᑭᑕᐅᓯᒪᕗᑦ ᓇᓕᒧᒌᑦᑎᑦᑎᓂᖃᖅᑐᒥᒃ, ᑕᒪᐃᓐᓂ ᐃᓗᓕᓕᒫᖏᑦ, 

ᑮᓇᐅᔭᑦ ᖃᓄᐃᓕᖓᓕᕐᓂᖏᑦ ᑐᙵᕕᐅᔫᑦ ᑎᑭᑦᑐᒍ ᑎᓰᕝᕙᐅ 31, 2022-ᒧᑦ, ᐊᒻᒪᓗ ᓴᖅᑭᓐᓂᖏᑦ ᐊᐅᓚᑦᑎᓂᕐᒧᑦ ᐊᒻᒪᓗ 

ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦ ᐊᕐᕌᒍᒧᑦ ᐊᒻᒪᓗ ᐃᓱᓕᑦᑎᑎᓪᓗᒍ ᒪᓕᑦᑐᒋᑦ ᐅᑯᐊ ASNPO. 

 

ᑐᙵᕕᕗᑦ ᐃᓱᒪᒋᔭᑦᑕ 

ᑕᒻᒪᖅᓯᒪᔪᕐᓂᐊᖅᓯᒪᕗᒍᑦ ᒪᓕᑦᑐᒋᑦ ᑲᓇᑕᒥ ᑕᒪᐃᓐᓂ ᐊᖏᖅᑕᐅᓯᒪᔪᑦ ᑕᒻᒪᖅᓯᒪᔪᕐᓂᐊᕐᓂᕐᒧᑦ ᒪᓕᑦᑕᐅᔭᕆᐊᖃᓲᑦ. 

ᑲᒪᒋᔭᕆᐊᓕᕗᑦ ᑕᐃᑰᓇ ᒪᓕᑦᑕᐅᔭᕆᐊᖃᓲᑦ ᐅᖃᐅᑕᐅᒃᑲᓐᓂᖅᑐᑦ ᑕᒻᒪᖅᓯᒪᔪᕐᓂᐊᖅᑎᑉ ᑲᒪᒋᔭᕆᐊᓕᖏᑦ 

ᑕᒻᒪᖅᓯᒪᔪᕐᓂᐊᖁᓪᓗᒋᑦ ᑮᓇᐅᔭᑦ ᐅᓂᒃᑳᖏᖕᓂᒃ ᐃᓚᖓᓂᒃ ᐅᓂᒃᑳᕐᒦᑦᑐᑎᑦ. ᐃᓛᒃᑰᖓᕗᒍᑦ ᑐᙵᕕᐅᔪᒥᒃ ᒪᓕᑦᑐᒋᑦ 

ᐃᓕᖅᑯᓯᖃᑦᑎᐊᕐᓗᑕ ᖃᓄᐃᓕᐅᕆᐊᖃᕐᓂᕗᑦ ᒪᓕᑦᑐᒋᑦ ᑐᕌᖓᓂᖃᐅᖅᑐᓄᑦ ᑕᒻᒪᖅᓯᒪᔪᕐᓂᐊᕐᓗᑕ ᑮᓇᐅᔭᑦ 

ᐅᓂᒃᑳᖏᖕᓂᒃ ᑲᓇᑕᒥ, ᐊᒻᒪᓗ ᑲᒪᒋᔭᐃᓐᓇᕆᓯᒪᓪᓗᒋᑦ ᐊᓯᖏᑦ ᐃᓕᖅᑯᓯᖃᑦᑎᐊᖅᑐᒃᑯᑦ ᑲᒪᒋᔭᕆᐊᓕᑉᐳᑦ ᒪᓕᑦᑐᒋᑦ 

ᑕᒪᒃᑯᐊ ᖃᓄᐃᓕᐅᕈᑕᐅᔭᕆᐊᖃᖅᑐᑦ. ᐅᑉᐱᕈᓱᑦᑐᑕᓗ ᑕᒻᒪᖅᓯᒪᔪᓂᕐᐊᖅᓯᒪᔭᕗᑦ ᓇᓗᓇᐃᕈᑎᖏᑦ ᐱᓯᒪᔭᕗᑦ ᓈᒻᒪᑦᑑᒻᒪᑕ 

ᐊᒻᒪᓗ ᑐᕌᖓᓂᖃᑦᑎᐊᖅᑐᑎᑦ ᑐᙵᕕᒋᔪᓐᓇᓕᖁᓪᓗᑎᒍᑦ ᐃᓱᒪᒋᔭᕗᑦ ᑕᒪᒃᑯᓄᖓ. 

 

ᑲᒪᒋᔭᕆᐊᓕᖏᑦ ᐊᐅᓚᑦᑎᔩᑦ ᐊᒻᒪᓗ ᑕᐃᒃᑯᐊ ᐊᐅᓚᑦᑎᓂᕐᒧᑦ ᑲᒪᒋᔭᖃᖅᑎᑕᐅᓯᒪᔪᑦ ᑮᓇᐅᔭᑦ ᐅᓂᒃᑳᖏᖕᓄᑦ 

ᐊᐅᓚᒃᑎᔩᑦ ᑲᒪᒋᔭᖃᕆᐊᓖᑦ ᐅᐸᓗᖓᐃᔭᕐᓗᑎᑦ ᐊᒻᒪᓗ ᓇᓕᒧᒌᑦᑐᒃᑯᒃ ᑮᓇᐅᔭᑦ ᐅᓂᑳᖏᖕᓂᒃ ᒪᓕᑦᑐᓂᒋᑦ ASNPO ᐊᒻᒪᓗ 

ᑎᒥᐅᔫᑉ ᐃᓗᐊᓂ ᐊᐅᓚᑦᑎᔨᖏᑦ ᐃᓱᒪᓕᐅᕈᑎᑦ ᑐᑭᓯᒋᐊᕈᑎᓂᑦ ᑐᓂᓯᒍᑎᑦ ᐅᐸᓗᖓᐃᔭᖅᑕᐅᖁᓪᓗᒋᑦ ᑮᓇᐅᔭᑦ ᐅᓂᒃᑳᖏᑦ 

ᐃᓗᓕᖏᑦ ᑎᑎᖅᑲᑦ ᐅᓂᒃᑲᐅᑕᐅᑲᒻᒪᙱᒃᑲᓗᐊᕐᒪᖔᑕ, ᑎᓪᓕᒍᑎᖃᕋᓱᐊᕋᓗᐊᕈᑎᓪᓘᓐᓃᑦ ᑕᒻᒪᖅᓯᒪᒐᓗᐊᕈᑎᓪᓘᓐᓃᑦ. 

 

ᐅᐸᓗᖓᐃᔭᖅᑐᒋᑦ ᑮᓇᐅᔭᑦ ᐅᓂᒃᑳᖏᑦ, ᐊᐅᓚᑦᑎᔩᑦ ᑲᒪᒋᔭᖃᕆᐊᓖᑦ ᑕᑯᓂᐊᕐᓗᑎᑦ ᑐᙵᕕᑉ ᐱᔪᓐᓇᕐᓂᖏᖕᓂᒃ 

ᐃᓱᒫᓘᑎᒋᔭᐅᖏᓐᓇᕐᒪᖔᑕᓘᓐᓃᑦ, ᓴᒃᑯᐃᓗᑎᑦ, ᑐᕌᖓᓂᖃᖅᑎᓪᓗᒋᑦ, ᐱᔾᔪᑏᓪᓗ ᐃᓱᒫᓘᑎᒋᔭᐅᖏᓐᓇᕋᔭᖅᑐᑦ ᐊᒻᒪᓗ 

ᐊᑐᕐᓗᑎᑦ ᐃᓱᒫᓘᑎᒋᔭᐅᖏᓐᓇᖅᑐᑦ ᑐᙵᕕᒋᔭᐅᓗᑎᑦ ᓈᓴᐅᓯᕆᔭᐅᓗᑎᑦ ᑭᓯᐊᓂ ᐊᐅᓚᑦᑎᔩᑦ 

ᑮᓇᐅᔭᕈᖅᑎᑕᐅᒐᔭᕐᒪᖔᕐᒥᒃ ᑐᙵᕕᐅᔪᒥᒃ ᐅᕝᕙᓘᓐᓃᑦ ᐊᐅᓚᓂᖏᑦ ᐃᓱᓕᑦᑎᒋᐊᖃᕐᒪᖔᕐᒥᒃ, ᐅᕝᕙᓘᓐᓃᑦ 

ᐊᑐᖅᑕᐅᔪᓐᓇᖅᑐᓂᑦ ᐊᓯᐊᒎᕐᕕᖃᙱᒃᑯᑎᑦ ᑮᓇᐅᔭᕈᖅᑎᓪᓗᒋᑦ ᑭᓯᐊᓂ. 

 

ᑕᐃᒃᑯᐊ ᐊᐅᓚᑦᑎᒋᐊᓖᑦ ᑲᒪᒋᔭᖃᖅᑐᑦ ᐅᐊᑦᑎᓗᑎᑦ ᑐᙵᕕᑉ ᑮᓇᐅᔭᑦ ᐅᓂᒃᑳᓕᓂᐅᕈᑕᐅᔭᕆᐊᖃᕐᓂᖏᖕᓂᒃ. 

 

ᑕᒻᒪᖅᓯᒪᔪᕐᓂᐊᖅᑎᑉ ᑲᒪᒋᔭᕆᐊᓕᖏᑦ ᑕᒻᒪᖅᓯᒪᔪᕐᓂᐊᕐᓗᒋᑦ ᑮᓇᐅᔭᑦ ᐅᓂᒃᑳᖏᑦ 

ᐱᓇᓱᐊᒐᕗᑦ ᓈᒻᒪᑦᑐᓂᑦ ᓇᓗᖅᑯᑎᒍᓐᓃᕋᓱᐊᓲᖑᕗᒍᑦ ᑮᓇᐅᔭᑦ ᐅᓂᒃᑳᖅᓯᒪᓂᖏᑦ ᑕᒪᐃᓐᓂ ᐃᓗᓕᖏᑦ 

ᑕᒻᒪᖅᓯᒪᙱᒃᑲᓗᐊᕐᒪᖔᕐᒥᒃ, ᑎᒡᓕᒃᑕᐅᒐᓱᐊᕐᓂᕈᑎᓪᓘᓐᓃᑦ ᑕᒻᒪᖅᓯᒪᒐᓗᐊᕈᑎᓪᓘᓐᓃᑦ, ᐊᒻᒪᓗ ᑕᒻᒪᖅᓯᒪᔪᕐᓂᐊᖅᑎᑉ 

ᐅᓂᒃᑳᖓᓂᒃ ᓴᒃᑯᐃᓗᑕ ᐱᖃᓯᐅᑎᓗᒍ ᐃᓱᒪᒋᔭᕗᑦ. ᓈᒻᒪᑦᑐᑦ ᓇᓗᖅᑯᑎᒍᓐᓃᕋᓱᐊᖅᑐᑕ ᓴᙱᔫᒋᐊᖃᖅᑐᖅ ᑭᓯᐊᓂᓕ 

ᑕᐃᒪᐃᒃᓴᐃᓐᓇᕈᓐᓇᙱᓚᒍᑦ ᑕᒻᒪᖅᓯᒪᔪᕐᓂᐊᖅᑕᕗᑦ ᒪᓕᑦᑐᒋᑦ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᕐᓂᐊᕐᓂᕐᒧᑦ 

ᒪᓕᑦᑕᐅᔭᕆᐊᖃᓲᑦ ᖃᐅᔩᓐᓇᓲᖑᒻᒪᑕ ᑕᒻᒪᖅᓯᒪᔪᓂᑦ ᐱᑕᖃᕋᐃᒻᒪᑦ. 

 

ᐅᓂᒃᑲᐅᑕᐅᑲᒻᒪᖑᕗᑦ ᑎᒡᓕᒃᑐᖃᖅᑎᓪᓗᒍ ᑕᒻᒪᖅᓯᒪᔪᖅᑕᖃᖅᑎᓪᓗᒍᓘᓐᓃᑦ ᐊᒻᒪᓗ ᑕᒻᒪᖅᓯᒪᓂᕋᖅᑕᐅᓲᑦ ᐃᒪᐃᒃᑯᑎᑦ, 

ᐊᑐᓂ ᐃᓛᒃᑰᖓᓗᑎᓪᓘᓐᓃᑦ ᑐᑭᓯᓇᖅᑐᒃᑯᑦ ᓂᕆᐅᒋᔭᐅᔪᓐᓇᓕᖅᑎᓪᓗᒋᑦ ᐊᔭᐅᕆᓂᕆᔭᖓᓂᒃ ᐱᕙᓪᓕᐊᔪᓕᕆᓂᕐᒧᑦ 

ᐃᓱᒪᓕᐅᕈᑕᐅᓲᑦ ᐊᑐᓲᕐᓄᑦ ᑕᒪᒃᑯᐊ ᑮᓇᐅᔭᑦ ᐅᓂᒃᑳᖏᑦ ᑐᙵᕕᒋᔭᐅᑎᓪᓗᒋᑦ. ᐃᓚᒋᓪᓗᓂᐅᒃ ᑕᒻᒪᖅᓯᒪᔪᕐᓂᐊᕐᓂᑉ 

ᒪᓕᑦᑐᒋᑦ ᑲᓇᑕᒥ ᓈᒻᒪᒋᔭᐅᔪᑦ ᑕᒻᒪᖅᓯᒪᔪᕐᓂᐊᖅᑐᖃᖅᑎᓪᓗᒍ ᒪᓕᑦᑕᐅᓲᑦ, ᐱᓕᕆᔨᒻᒪᕆᐅᓪᓗᑕ ᐃᓱᒪᓕᐅᖅᐸᑦᑐᒍᑦ ᐊᒻᒪᓗ 

ᐱᓕᕆᔨᒻᒪᕆᐅᓪᓗᑕ ᐅᔾᔨᖅᓱᑦᑎᐊᖏᓐᓇᓲᖑᕗᒍᑦ ᑕᒻᒪᖅᓯᒪᔪᕐᓂᐊᖅᑎᓪᓗᑕ. ᐊᒻᒪᓗ ᐃᒪᐃᓕᐅᓲᖑᒋᕗᒍᑦ: 
 

 ᓇᓗᓇᐃᖅᓯᓗᑕ ᖃᐅᔨᓴᕐᓗᒋᓪᓗ ᐅᓗᕆᐊᓇᖅᑐᒦᑦᑎᑦᑎᓂᖃᕈᓐᓇᖅᑐᑦ ᐃᓗᓕᖏᑦ ᐅᓂᒃᑳᑦ ᑕᒻᒪᖅᓯᒪᓂᖏᑦ 

ᑎᒡᓕᒃᑐᖃᕋᓱᐊᕈᓂᓘᓐᓃᑦ ᑕᒻᒪᖅᓯᒪᒍᑎᓪᓘᓐᓃᑦ, ᐋᖅᑭᓱᖅᓯᒪᓂᖏᑦ ᐊᒻᒪᓗ ᑕᒻᒪᖅᓯᒪᔪᕐᓂᐊᕐᓂᕐᒧᑦ ᐊᐅᓚᔾᔪᓯᖏᑦ 

ᖃᓄᐃᓕᐅᕈᑎᒋᔭᐅᒍᓐᓇᕐᓗᑎᑦ ᑕᒪᒃᑯᓄᖓ ᐅᓗᕆᐊᓇᖅᑐᒨᖅᑎᑦᑎᓂᖃᕈᓐᓇᖅᑐᒧᑦ, ᐊᒻᒪᓗ ᑕᒻᒪᖅᓯᒪᔪᕐᓂᐊᕐᓂᕐᒧᑦ 

ᓇᓗᓇᐃᕈᑎᓂᑦ ᐱᓗᑕ ᓈᒻᒪᑦᑑᓗᒋᑦ ᐊᒻᒪᓗ ᑐᕌᖓᓂᖃᐅᑦᑎᐊᕐᓗᑎᑦ ᑐᙵᕕᒋᔭᒃᓴᐅᑦᑎᐊᕐᓂᐊᕐᒪᑕ 

ᐃᓱᒪᓕᐅᕈᑎᖏᔭᑦᑎᓐᓄᑦ. ᐅᓗᕆᐊᓇᖅᑐᒨᖅᑎᑦᑎᒍᓐᓇᕐᓂᖏᑦ ᖃᐅᔨᔭᐅᙱᒃᑯᑎᑦ ᑕᒻᒪᖅᓯᒪᔪᑦ ᖃᐃᑕᒥᓃᑦ 

ᐅᓂᒃᑳᓕᐅᕈᑎᒋᓇᓱᐊᖅᑕᑦᑎᓐᓄᑦ ᑎᒡᓕᒃᑐᖃᕋᓱᐊᖅᑎᓪᓗᒍ ᖁᑦᑎᓐᓂᖅᓴᐅᕗᑦ ᑕᒻᒪᖅᓯᒪᔪᖃᑐᐃᓐᓇᕐᓂᕈᓂ 

ᐊᑦᑎᓐᓂᖅᓴᐅᒐᔭᖅᑐᓂ ᐅᓗᕆᐊᓇᖅᑐᒨᖅᑎᑦᑎᓂᕆᔪᓐᓇᖅᑕᖏᑦ, ᑎᒡᓕᒐᓱᐊᖅᑎᓪᓗᒋᑦ ᐃᔨᕋᖅᑐᓲᖑᓂᖏᖕᓄᑦ, 

ᐊᑎᓕᐅᖅᓯᔪᒥᓂᐅᓪᓗᑎᑦ ᐱᕋᔭᑦᑐᑎᑦ, ᐃᓚᓕᐅᔾᔩᙲᓐᓇᖅᑐᑎᑦ ᑐᑭᓯᒋᐊᕈᑎᓂᑦ, ᑭᒡᒐᖅᑐᐃᑲᒻᒪᑎᑦᑎᔪᑦ, ᐅᕝᕙᓘᓐᓃᑦ 

ᑎᒥᐅᔫᑉ ᐃᓗᐊᒍᑦ ᐊᐅᓚᑦᑎᒍᓯᕐᓂᒃ ᑐᓵᙱᑦᑐᒥᓂᐅᓪᓗᑎᑦ. 
 

 ᑐᑭᓯᐅᒪᓕᖁᓪᓗᑕ ᑎᒥᐅᔫᑉ ᐊᐅᓚᑕᖏᖕᓂᒃ ᑐᕌᖓᔪᑦ ᑕᒻᒪᖅᓯᒪᔪᕐᓂᐊᕐᓂᕐᒧᑦ ᐋᖅᑮᖁᓪᓗᑕ ᑕᒻᒪᖅᓯᒪᔪᕐᓂᐊᕈᓯᕐᒥᒃ 

ᓈᒻᒪᑦᑐᓂᒃ ᐊᑐᖅᑕᐅᔪᑦ, ᑭᓯᐊᓂᓕ ᐃᓱᒪᓕᐅᕈᑎᖃᕋᓱᐊᕈᑎᒋᙱᓪᓗᒍ ᐊᐅᓚᓂᖃᑦᑎᐊᕐᓂᖏᖕᓂᒃ ᑐᙵᕕᐅᔫᑉ 

ᐃᓗᐊᒍ ᐊᐅᓚᔾᔪᓯᖏᖕᓂᒃ. 
 

 ᖃᐅᔨᓴᖅᑕᐅᓗᓂ ᓈᒻᒪᓐᓂᖏᑦ ᓇᓴᐅᓯᕆᓂᕐᒧᑦ ᐊᑐᐊᒐᑦ ᐊᑐᖅᑕᐅᔪᑦ ᐊᒻᒪᓗ ᐊᑑᑎᖃᑦᑎᐊᖅᑐᒃᑯᑦ ᓈᓴᐃᓂᕐᒧᑦ 

ᓇᓚᐅᒃᑖᖅᑕᐅᓯᒪᔪᑦ ᐊᒻᒪᓗ ᑐᕌᖓᔪᑦ ᓴᒃᑯᑕᐅᓂᖏᑦ ᐊᐅᓚᑦᑎᔨᓄᑦ. 

ᐃᓛᒃᑰᖓᔪᑦ ᑕᒻᒪᖅᓯᒪᔪᕐᓂᐊᖅᑎᑉ ᐅᓂᒃᑳᖏᑦ, ᑲᔪᓯᔪᖅ 

 
 ᐃᓱᒪᓕᐅᕈᑎᒋᓪᓗᒋᑦ ᓈᒻᒪᑦᑑᓂᖏᑦ ᐊᐅᓚᑦᑎᔩᑦ ᐊᑐᕐᓂᖏᑦ ᐃᓱᒫᓘᑎᒋᔭᐅᖏᖕᓇᖅᑐᑦ ᑐᙵᕕᒋᔭᐅᓪᓗᑎᑦ ᓈᓴᐅᓯᕆᓂᕐᒧᑦ ᐊᒻᒪᓗ, 

ᒪᓕᑦᑐᒋᑦ ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᖃᐅᔨᔭᒥᓂᐅᔪᑦ, ᐃᓗᓕᖏᑦ ᓇᓗᓇᕋᓗᐊᕈᑎᑦ ᖃᓄᐃᓕᐅᕐᓂᑯᒥᓂᐅᔪᓄᑦ ᐅᕝᕙᓘᓐᓃᑦ 

ᐊᑐᖅᑕᐅᔪᓄᑦ ᓇᓗᖅᑯᑎᓕᖅᑐᖃᕈᑕᐅᒐᔭᖅᑐᒻᒪᕆᐅᓪᓗᑎᑦ ᑐᙵᕕᑉ ᑲᔪᓯᓂᖃᐃᓐᓇᕐᓗᓂ ᐃᓱᒫᓘᑎᒋᔭᐅᖏᓐᓇᕈᑎᑦ. ᐃᓱᒪᓕᐅᕈᑦᑕ 

ᐃᓗᓕᖏᑦ ᓇᓗᖅᑯᑎᓇᖅᑐᖅᑕᖃᕋᓱᒋᓪᓗᒍ, ᑕᒻᒪᖅᓯᒪᔪᕐᓂᐊᖅᑎᑉ ᐅᓂᒃᑳᖓᓄᐊᕆᖃᖅᑕᕗᑦ ᑕᒪᒃᑯᐊ ᓴᒃᑯᑕᐅᓯᒪᔪᑦ ᒪᓕᑦᑐᒋᑦ 

ᑮᓇᐅᔭᑦ ᐅᓂᒃᑳᖏᖕᓄᑦ ᐅᕝᕙᓘᓐᓃᑦ, ᓈᒻᒪᙱᒃᑯᑎᑦ ᓴᒃᑯᑕᐅᔪᑦ, ᐋᖅᑭᒋᐊᕈᓐᓇᖁᓪᓗᑎᒍᑦ ᐃᓱᒪᒋᔭᕗᑦ. ᐃᓱᒪᓕᐊᕗᑦ ᑐᙵᕕᖃᖅᑐᑦ 

ᑕᒻᒪᖅᓯᒪᔪᕐᓂᐊᖅᑕᐅᔪᓄᑦ ᓇᓗᓇᐃᒃᑯᑕᑦ ᐱᔭᒥᓃᑦ ᑕᐃᑯᖓ ᐅᓪᓗᕐᒧᑦ ᑕᒻᒪᖅᓯᒪᔪᕐᓂᐊᖅᑕᑦᑕ ᐅᓂᒃᑳᓕᐊᕆᔭᑦᑎᓐᓄᑦ. ᑭᓯᐊᓂᓕ, 

ᓯᕗᓂᒃᓴᒥ ᖃᓄᐃᓕᐅᕈᑕᐅᓛᖅᑐᑦ ᖃᓄᐃᓐᓂᐅᔪᓪᓗ ᑐᙵᕕᒻᒥᒃ ᐃᓱᒫᓗᒋᔭᐅᖏᓐᓇᖅᑐᒥᒃ ᓄᖅᑲᖅᑎᑦᑎᒍᓐᓇᕋᔭᕐᒥᔪᑦ. 

 

 ᖃᐅᔨᓴᕐᓗᒋᑦ ᑕᒪᐃᓐᓂ ᐅᓂᒃᑲᐅᑕᐅᓂᖏᑦ, ᐋᖅᑭᒃᓱᖅᓯᒪᓂᖏᑦ, ᐊᒻᒪᓗ ᐃᓗᓕᖏᑦ ᑮᓇᐅᔭᑦ ᐅᓂᒃᑳᑦ, ᐱᖃᓯᐅᑎᓗᒋᑦ ᓴᒃᑯᑕᐅᔪᑦ, 

ᐊᒻᒪᓗ ᑮᓇᐅᔭᑦ ᐅᓂᒃᑳᖏᑦ ᑭᒡᒐᖅᑐᐃᒻᒪᖔᑕ ᐊᑐᖅᑕᐅᖃᑦᑕᕐᓂᖏᑦ ᑮᓇᐅᔭᑦ ᐊᒻᒪᓗ ᖃᓄᐃᓕᐅᕈᑎᒋᔭᐅᔪᑦ ᓈᒻᒪᑦᑐᒃᑯᑦ 

ᓴᖅᑮᔪᓐᓇᖁᓪᓗᑕ. 

 

ᑐᓴᖅᑎᑉᐸᕗᑦ ᑕᒪᒃᑯᐊ ᐊᐅᓚᑦᑎᔭᕆᐊᖃᕐᓂᕋᖅᑕᐅᓯᒪᔪᑦ ᐱᔾᔪᑎᓂᑦ, ᐊᓯᖏᓪᓘᒐᓗᐊᖅ, ᐸᕐᓇᑕᐅᓯᒪᔪᑦ ᓯᕕᑐᓂᖏᑦ ᐊᒻᒪᓗ ᖃᖓᒃᑯᑦ 

ᑕᒻᒪᖅᓯᒪᔪᕐᓂᐊᕐᓂᕐᒧᑦ ᐊᒻᒪᓗ ᐊᖏᔪᑦ ᑕᒻᒪᖅᓯᒪᔪᕐᓂᐊᖅᑕᐅᓯᒪᔪᑦ ᖃᐅᔨᔭᒥᓃᑦ, ᐱᖃᓯᐅᑎᓪᓗᒋᑦ ᐱᐅᙱᑦᑐᒡᒍᑕᒻᒪᕆᐅᔪᑦ ᑎᒥᐅᔫᑉ 

ᐃᓗᐊᒍᑦ ᐊᐅᓚᑦᑎᒍᓯᖏᑦ ᓇᓗᓇᐃᖅᑕᒥᓂᖅᐳᑦ ᑕᒻᒪᖅᓯᒪᔪᕐᓂᐊᖅᑎᓪᓗᑕ. 

 

 

 

 

 
ᔭᓗᓇᐃᑉ, ᓄᓇᑦᓯᐊᖅ EPR ᔭᓗᓇᐃᑉ−ᒥ ᓈᓴᐅᓯᕆᔨᒻᒪᕇᑦ ᑯᐊᐳᕇᓴᙵ 

ᔫᓂ 17, 2023 ᐃᓕᓴᕆᔭᐅᓯᒪᔪᑦ ᓈᓴᐅᓯᕆᔨᒻᒪᕇᑦ 



1 

ᐃᓚᓕᐅᑎᓯᒪᔪᑦ ᓇᓗᓇᐃᔭᕈᑎᖏᑦ ᐃᓚᒋᔭᐅᓪᓗᐊᖅᑐᑦ ᑮᓇᐅᔭᑦ ᐅᓂᒃᑳᖏᖕᓄᑦ 

 

ᒪᑉᐱᒐᖅ 1 ᑕᒪᐃᓐᓂ 6 

 

 

 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 
 ᐅᓂᒃᑳᑦ I 

ᐅᓂᒃᑳᑦ ᐊᐅᓚᑦᑎᓂᕐᒧᑦ 

ᐊᕐᕌᒍ ᐃᓱᓕᒻᒪᑦ ᑎᓰᕝᕙ 31, 2022 
  

 
2022 2021 

 

ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐃᓚᒋᔭᐅᓂᕐᒧᑦ 

 

 
$ 48,100 

 

 
$ 38,100 

ᐱᕈᖅᓴᑎᑕᐅᓇᓱᐊᖅᑐᑦ ᑮᓇᐅᔾᔭᒃᓵᑦ 797 1,688 
ACLF ᑲᑎᒪᓂᕐᒧᑦ ᐅᑎᖅᑎᑕᐅᔪᑦ 2,385 - 
ᐃᓕᓴᕆᔭᐅᓯᒪᙱᑦᑐᑦ (ᐊᓯᐅᔨᔭᑦ) ᐊᒥᓱᕈᖅᑐᑦ ᐱᕈᖅᓴᑎᑕᑦ (33,204) 7,417 
ᐊᒥᓱᕈᕆᐊᖅᓯᒪᔪᑦ ᓂᐅᕕᐊᖑᓂᖏᖕᓄᑦ ᐱᕈᖅᓴᔭᐅᔪᑦ 7,723 7,577 

  
25,801 

 
54,782 

 

ᐊᑭᓕᕆᐊᓖᑦ 
ᐱᔾᔪᓯᐊᑦ ᐊᒻᒪᓗ ᐊᐃᑦᑑᓯᐊᑦ 

 

 
38,000 

 

 
8,554 

ᕿᑐᕐᖏᐅᕈᑏᑦ ᐊᒻᒪᓗ ᑮᓇᐅᔭᖃᕐᕕᒻᒧᑦ ᐊᑭᓕᐅᑏᑦ 130 167 
ᐊᐅᓚᑦᑎᓂᕐᒧᑦ 11,780 7,533 
ᐱᓕᕆᔨᒻᒪᕇᑦ ᐊᑭᓕᕆᐊᓕᖏᑦ 9,496 4,074 
ᐊᐅᓪᓚᕈᑏᑦ 5,336 - 

  
64,742 

 
20,328 

 
(ᐊᒥᒐᖅᓯᓯᒪᓗᐊᖅᑐᑦ) ᐅᖓᑕᐅᔨᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐊᑭᓕᐅᑕᐅᔭᕆᐊᓕᖕᓄᑦ ᐊᕐᕌᒍᒧᑦ 

 
$ (38,941) 

 
$ 34,454 

 

 

 

 

 

 

 

 

 

 

 

  

 

 

 

 

 

 

 

 

 

 



2 

ᐃᓚᓕᐅᑎᓯᒪᔪᑦ ᓇᓗᓇᐃᔭᕈᑎᖏᑦ ᐃᓚᒋᔭᐅᓪᓗᐊᖅᑐᑦ ᑮᓇᐅᔭᑦ ᐅᓂᒃᑳᖏᖕᓄᑦ 

 

ᒪᑉᐱᒐᖅ 2 ᑕᒪᐃᓐᓂ 6 

 

 

 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 
 ᐅᓂᒃᑳᑦ II 

ᐅᓂᒃᑳᑦ ᐊᓯᔾᔨᕐᓂᖏᑦᑕ ᐃᓚᒋᔭᐅᔪᑦ ᐊᑭᓖᒋᐊᙵᕈᑎᖏᑦ   
ᐊᕐᕌᒍ ᐃᓱᓕᒻᒪᑦ ᑎᓰᕝᕙ 31, 2022   

 
2022 2021 

 

ᐊᒥᐊᒃᑯᖏᑦ, ᒪᑐᐃᖅᑕᐅᒻᒪᑦ 

 

$ 322,793 

 

$ 288,339 

(ᐊᒥᒐᖅᓯᓯᒪᓗᐊᖅᑐᑦ) ᐅᖓᑕᐅᔨᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑭᓕᒃᓴᓄᑦ 
ᐊᕐᕌᒍᒧᑦ 

(38,941) 34,454 

 

ᐊᒥᐊᒃᑯᖏᑦ, ᒪᑐᑎᓪᓗᒍ 

 

$ 283,852 

 

$ 322,793 



3 ᐃᓚᓕᐅᑎᓯᒪᔪᑦ ᓇᓗᓇᐃᔭᕈᑎᖏᑦ ᐃᓚᒋᔭᐅᓪᓗᐊᖅᑐᑦ ᑮᓇᐅᔭᑦ ᐅᓂᒃᑳᖏᖕᓄᑦ ᒪᑉᐱᒐᖅ 3 ᑕᒪᐃᓐᓂ 6 

 

 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 
 ᐅᓂᒃᑳᑦ III 

ᐅᓂᒃᑳᑦ ᑮᓇᐅᔭᑦ ᖃᓄᐃᓕᖓᓕᕐᓂᖏᑦᑕ   

ᑎᓰᕝᕙᐅᑎᓪᓗᒍ 31, 2022   

  

2022 

 

2021 

 
ᐱᖁᑏᑦ 

  

ᒫᓐᓇᐅᔪᖅ   

ᑮᓇᐅᔭᑦ $ 3,257 $ 22,513 

ᓂᐅᕕᐊᒃᓴᕈᖅᑎᒐᒃᓴᑦ ᓇᓪᓕᐅᒃᑯᒫᑦ 263,712 288,397 
ᐊᑭᓕᕇᖅᓯᒪᔪᑦ ᐊᑭᓕᒃᓴᑦ 3,333 3,333 
ᐊᑭᓕᐅᑕᐅᔭᕆᐊᓖᑦ ᑕᐃᑲᙵᑦ 
ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

  18,100   13,100 

 

$  288,402 $ 327,343 

 

ᐊᑭᓕᕆᐊᓖᑦ 

ᒫᓐᓇᐅᔪᖅ 

ᐊᑭᓕᐅᑕᐅᔭᕆᐊᓖᑦ ᓄᐊᒃᓯᒪᔪᓪᓗ ᐊᑭᓕᒃᓴᑦ 

 

ᑭᒡᓕᖃᖅᑎᑕᐅᙱᑦᑐᑦ ᑮᓇᐅᔭᑦ 

 

 

 

 

ᐊᖏᖅᑕᐅᔪᑦ ᑭᒡᒐᖅᑐᖅᑕᐅᓪᓗᑎᑦ ᑲᑎᒪᔩᑦ 

 

               ᐃᒃᓯᕙᐅᑕᖅ 

                                                                              

 

 

$ 4,550 $ 4,550 
283,852     322,793 

 

$ 288,402 $ 327,343 

 

 

 

ᑲᑎᒪᔨ 



4 

ᐃᓚᓕᐅᑎᓯᒪᔪᑦ ᓇᓗᓇᐃᔭᕈᑎᖏᑦ ᐃᓚᒋᔭᐅᓪᓗᐊᖅᑐᑦ ᑮᓇᐅᔭᑦ ᐅᓂᒃᑳᖏᖕᓄᑦ 

 

ᒪᑉᐱᒐᖅ 4 ᑕᒪᐃᓐᓂ 6 

 

 

 

 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 
 ᐅᓂᒃᑳᑦ IV 

ᐅᓂᒃᑳᑦ ᑮᓇᐅᔭᑦ ᐊᑐᖅᑕᐅᕙᓪᓕᐊᓂᖏᑦᑕ 

ᐊᕐᕌᒍ ᐃᓱᓕᒻᒪᑦ ᑎᓰᕝᕙ 31, 2022 
  

 
2022 2021 

 

ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑎᒋᔭᐅᔪᑦ 
(ᐊᒥᒐᖅᓯᓯᒪᓗᐊᖅᑐᑦ) ᐅᖓᑕᐅᔨᔪᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ 
ᐊᑭᓕᕆᐊᓖᑦ ᐊᑭᓕᐅᑕᐅᓪᓗᑎᑦ 

 

 
$ (38,941) 

 

 
$ 34,454 

ᐊᓯᔾᔨᕐᓂᖏᑦ ᑮᓇᐅᔭᐅᙱᑦᑐᑦ ᐃᖅᑲᓇᐃᔮᕆᔭᐅᔪᓄᑦ ᐊᑭᑐᔫᑎᓄᑦ 
ᖃᑦᑏᓐᓇᕈᕆᐊᖅᑐᑦ (ᐊᒥᓱᕈᕆᐊᖅᑐᑦ) ᓂᐅᕕᐊᒃᓴᐃᑦ 
ᓇᓪᓕᐅᒃᑯᒫᑦ 

24,685 (16,682) 

ᐊᒥᓱᕈᕆᐊᖅᑐᑦ ᐊᑭᓕᐅᑕᐅᔭᕆᐊᓖᑦ ᒪᓕᒐᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᓄᓇᕗᒻᒥ 

(5,000) (4,925) 

 

(ᖃᑦᑏᓐᓇᕈᕆᐊᖅᑐᑦ) ᐊᒥᓱᕈᕆᐊᖅᑐᑦ ᑮᓇᐅᔭᑦ 

 

(19,256) 

 

12,847 

ᑮᓇᐅᔭᑦ ᒪᑐᐃᖅᑕᐅᒻᒪᑦ 22,513 9,666 

 
ᑮᓇᐅᔭᑦ, ᒪᑐᑎᓪᓗᒍ 

 
$ 3,257 

 
$ 22,513 



5 

ᒪᑉᐱᒐᖅ 5 ᑕᒪᐃᓐᓂ 6 

 

 

 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 

ᖃᐅᔨᒪᒋᐊᕈᑏᑦ ᑮᓇᐅᔭᑦ ᐅᓂᒃᑳᖏᖕᓄᑦ ᑎᓰᕝᕙ 31, 2022 

 

1. ᖃᓄᐃᑦᑑᓂᖏᑦ ᐊᐅᓚᓂᖏᑦᑕ 

 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ ᑯᐊᐳᕇᓴᕈᖅᑎᑕᐅᓯᒪᕗᖅ ᒪᓕᑦᑐᒍ ᐱᖁᔭᓕᕆᕙᑦᑐᑦ ᐱᖁᔭᖓ ᓄᓇᕗᒻᒥ. ᐱᔾᔪᑎᖓ 

ᑐᙵᕕᐅᔫᑉ ᖃᐅᔨᓴᖃᑦᑕᕐᓗᑎᑦ, ᐋᖅᑮᓗᑎᑦ ᒪᓕᒐᓕᕆᓂᕐᒧᑦ ᐅᖃᓕᒫᒐᖃᕐᕕᓂ ᐊᒻᒪᓗ ᐃᑲᔪᕐᓗᑎᑦ ᒪᓕᒐᓕᕆᓂᕐᒧᑦ 

ᐃᓕᓐᓂᐊᖅᑎᑦᑎᓂᐅᕙᑦᑐᓂᑦ ᐃᓚᒋᔭᐅᔪᕗᑦ ᓄᓇᕗᒻᒥᐅᑕᐅᔪᓄᓪᓗ. 

 

ᑐᙵᕕᐅᔪᖅ ᖃᑭᒍᑎᒃᓴᓕᐅᙱᑦᑑᓪᓗᓂ ᑲᑐᔾᔨᖃᑎᒌᖑᕗᖅ ᐊᒻᒪᓗ ᑮᓇᐅᔾᔭᒃᓵᑦ ᑖᒃᓯᔅᖏᖕᓂᒃ ᐊᑭᓖᒋᐊᖃᙱᑦᑐᑦ ᒪᓕᑦᑐᒍ 

ᑎᑎᕋᖅᓯᒪᓂᖓᑕ ᐃᓚᖓ 149(1)(l) ᑮᓇᐅᔾᔭᒃᓵᑦ ᑖᒃᓰᔭᖅᑕᐅᓂᖏᖕᓄᑦ ᐱᖁᔭᖅ (ᑲᓇᑕ). 

 

2. ᓇᐃᓈᖅᓯᒪᓂᖏᑦ ᓈᓴᐅᓯᕆᓂᕐᒧᑦ ᐊᑐᐊᒐᒻᒪᕆᖏᑦ 

 

ᑐᙵᕕᐅᔪᖅ ᐊᑐᓕᖅᑎᑦᑎᓲᖅ ᑲᓇᑕᒥ ᓈᓴᐅᓯᕆᓂᕐᒧᑦ ᒪᓕᑦᑕᐅᔭᕆᐊᓕᓐᓂᒃ ᖃᑭᒍᑎᒃᓴᓕᐅᙱᑦᑐᓄᑦ ᑲᑐᔾᔨᖃᑎᒌᓄᑦ. 

 

(a) ᑮᓇᐅᔭᑦ 

 

ᑮᓇᐅᔭᐅᕗᑦ ᐊᒥᐊᒃᑯᖏᑦ ᑮᓇᐅᔭᒃᑯᕕᒻᒥ. 

 

(b) ᐱᕈᖅᓴᑎᑕᐅᑲᐃᓐᓇᖅᑐᑦ 

 

ᐱᕈᖅᓴᖅᑎᑕᐅᑲᐃᓐᓇᖅᑐᑦ ᑎᑎᕋᖅᑕᐅᓲᑦ ᓂᐅᕕᐊᖑᒍᓐᓇᕐᓂᖏᑦᑕ ᐊᒥᓲᓂᖏᖕᓂᒃ. ᐊᑭᖏᑦ ᑕᒫᓂ ᐊᕐᕌᒍᒥ ᐅᑯᐊᖑᕗᑦ 

ᐊᒥᓲᓂᖏᑦ $264,188 (2021 - $266,388). ᐃᓕᓴᕆᔭᐅᓯᒪᙱᑦᑐᑦ ᐱᖁᐊᔭᒥᓃᑦ ᐊᓯᐅᔨᔭᒥᓃᓪᓗ ᑎᑎᕋᖅᑕᐅᓲᖑᕗᑦ 

ᑕᐃᑲᓂ ᐅᓂᒃᑳᑦ ᐊᐅᓚᑦᑎᓂᕐᒧᑦ. 

 

(c) ᑮᓇᐅᔭᑦ ᐃᓯᖅᐸᓪᓕᐊᔪᑦ ᐃᓕᓴᕆᔭᐅᓂᖏᑦ 

 

ᕿᑐᕐᖏᐅᕈᑏᑦ ᐊᒻᒪᓗ ᐱᕈᖅᓴᑎᑕᑦ ᑮᓇᐅᔾᔭᒃᓵᑦ ᐊᒻᒪᓗ ᐃᓚᒋᔭᐅᓂᕐᒧᑦ ᐊᑭᓕᐅᑏᑦ ᐃᓕᓴᕆᔭᐅᓲᖑᕗᑦ ᑮᓇᐅᔭᑦ 

ᐃᓯᖅᐸᓪᓕᐊᔫᓪᓗᑎᑦ ᑕᐃᑲᓂ ᐱᔭᒥᓂᐅᑎᓪᓗᒋᑦ ᐅᕝᕙᓘᓐᓃᑦ ᐊᑭᓕᐅᑕᐅᔭᕆᐊᖃᖅᑐᑎᑦ ᐊᒥᓲᓂᖏᑦ 

ᓇᓚᐅᒃᑖᖅᑕᐅᔪᓐᓇᕐᓂᕈᑎᑦ ᐊᒻᒪᓗ ᓄᐊᑕᐅᔪᓐᓇᕐᓂᕈᑎᑦ ᑮᓇᐅᔭᑦ. 

 

(d) ᑮᓇᐅᔭᖃᕐᕕᒃ ᓈᓴᐅᓯᕆᔭᐅᓂᖓ 

 

ᑭᒡᓕᖃᙱᑦᑐᑦ ᑮᓇᐅᔭᑦ ᑮᓇᐅᔭᖃᕐᕕᒻᒥ ᑐᙵᕕᑉ ᐊᐅᓚᑦᑎᔾᔪᑎᒃᓴᖏᖕᓅᖅᑐᑦ ᐊᐅᓚᑦᑎᓂᕐᒧᓪᓗ ᖃᓄᐃᓕᐅᕈᑎᒋᔭᐅᓲᕐᓄᑦ. 

 

(e) ᐃᑲᔪᖅᑕᒥᓂᖏᑦ ᐱᔨᑦᑎᕋᕈᑏᑦ 

 

ᐊᑭᓕᖅᓱᖅᑕᐅᙱᑦᑐᑎᑦ ᐱᓕᕆᔪᑦ ᐃᑲᔪᕐᓂᖃᓲᑦ ᐊᒥᓱᒻᒪᕆᖕᓂᒃ ᐃᑲᕐᕋᓂᒃ ᑐᙵᕕᐅᔪᒧᑦ ᐱᔨᑦᑎᕋᖅᑐᑎᑦ 

ᖃᓄᐃᓕᐅᕐᓂᖏᖕᓂᒃ. ᐊᒃᓱᕈᕐᓇᕐᓂᖏᖕᓄᑦ ᓇᓗᓇᐃᖅᓯᓗᓂ ᓈᒻᒪᑦᑐᓂᑦ ᖃᑦᑎᕌᕋᔭᙳᐊᕐᓂᖏᑦ, ᐃᑲᔪᖅᑕᒥᓂᐅᔪᑦ 

ᐱᔨᑦᑎᕋᕈᑏᑦ ᑎᑎᕋᖅᑕᐅᓯᒪᙱᓚᑦ ᑮᓇᐅᔭᑦ ᐅᓂᒃᑳᖏᖕᓂᒃ. 

 

(f) ᐊᑐᖅᑕᐅᓂᖏᑦ ᓇᓚᐅᒃᑖᖅᑕᐅᓯᒪᔪᑦ 

 

ᐅᐸᓗᖓᐃᔭᖅᑕᐅᓂᖏᑦ ᑮᓇᐅᔭᑦ ᐅᓂᒃᑳᖏᑦᑕ ᒪᓕᑦᑐᑦ ᑲᓇᑕᒥ ᓈᓴᐅᓯᕆᓂᕐᒧᑦ ᒪᓕᑦᑕᐅᔭᕆᐊᓖᑦ ᖃᑭᒍᑎᒃᓴᓕᐅᙱᑦᑐᓄᑦ 

ᑲᑐᔾᔨᖃᑎᒌᓄᑦ ᐊᐅᓚᑦᑎᔩᑦ ᓇᓚᐅᒃᑖᕆᐊᖃᖅᑐᑎᑦ ᐊᒻᒪᓗ ᐃᓱᒪᒋᔭᖃᙳᐊᕆᐊᓖᑦ ᐊᑦᑐᐃᓂᖃᐅᖅᑐᓄᑦ ᐅᓂᒃᑲᐅᑕᐅᔪᑦ 

ᐊᒥᓲᓂᖏᑦ ᐱᖁᑎᓄᑦ ᐊᑭᓕᕆᐊᓕᓐᓄᓪᓗ, ᓴᒃᑯᑕᐅᓗᑎᑦ ᓇᓪᓕᐅᒃᑯᒫᕆᔭᐅᓲᑦ ᐱᖁᑏᑦ ᐊᒻᒪᓗ ᐊᑭᓕᕆᐊᓖᑦ ᑕᐃᑲᓂ 

ᐅᓪᓗᖓᓂ ᑮᓇᐅᔭᑦ ᐅᓂᒃᑳᓕᐊᕆᔭᐅᑎᓪᓗᒋᑦ ᐊᒻᒪᓗ ᐅᓂᒃᑲᐅᑕᐅᔪᑦ ᐊᒥᓲᓂᖏᑦ ᑮᓇᐅᔭᑦ ᐃᓯᖅᐸᓪᓕᐊᔪᑦ ᐊᑭᓕᕆᐊᓖᓪᓗ 

ᐊᕐᕌᒍᒥ. ᐊᖏᔫᔪᑦ ᓲᕐᓗᒃ ᓇᓚᐅᒃᑖᖅᑕᐅᓯᒪᓂᖏᑦ ᐃᓱᒪᒋᔭᐅᙳᐊᕐᓂᓪᓗ ᐱᖃᓯᐅᑎᔪᑦ ᐊᑭᖏᖕᓂᒃ ᖃᐅᔨᓵᖑᔪᑦ ᑮᓇᐅᔭᑦ 

ᐱᕈᖅᓴᑎᑕᐅᑲᐃᓐᓇᖅᑐᓄᑦ ᐊᒻᒪᓗ ᐊᒥᓲᓂᖏᑦ ᐊᑭᓕᐅᑕᐅᔭᕆᐊᓖᑦ ᐊᑭᓕᖅᑕᐅᔭᕆᐊᓖᓪᓗ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ 

ᓄᓇᕗᒻᒥ. ᓴᖅᑭᓯᒪᓂᖏᑦ ᐊᔾᔨᒋᙱᒐᓚᒍᓐᓇᖅᑕᖏᑦ ᑕᐃᒃᑯᓇᙵᑦ ᓇᓚᐅᒃᑖᖅᑕᐅᓯᒪᔪᓂᑦ.



 

 

                                                                                                                                                                          ᒪᑉᐱᒐᖅ 6 ᑕᒪᐃᓐᓂ 6 

ᓄᓇᕗᑦ ᒪᓕᒐᓕᕆᓂᕐᒧᑦ ᑐᙵᕕᖓ 

ᖃᐅᔨᒪᒋᐊᕈᑏᑦ ᑮᓇᐅᔭᑦ ᐅᓂᒃᑳᖏᖕᓄᑦ 

ᑎᓰᕝᕙ 31, 2022 

 

3. ᓇᐃᓈᖅᓯᒪᓂᖏᑦ ᓈᓴᐅᓯᕆᓂᕐᒧᑦ ᐊᑐᐊᒐᒻᒪᕆᖏᑦ, ᑲᔪᓯᔪᖅ 

 

(a) ᐱᖁᑏᑦ ᑕᐅᖅᓰᔭᐅᒍᓐᓇᖅᑐᑦ 

 

ᑐᙵᕕᑉ ᑮᓇᐅᔭᑦ ᐱᖁᑎᖏᑦ ᑕᐅᖅᓯᖅᑕᐅᔪᓐᓇᖅᑐᑦ ᑮᓇᐅᔭᐅᕗᑦ, ᐱᕈᖅᓴᑎᑕᐅᑲᐃᓐᓇᖅᑐᑦ, ᑮᓇᐅᔭᑦ 

ᐱᔭᐅᓴᕋᐃᓐᓂᑯᑦ ᑐᙵᕕᒃᑯᓐᓄᑦ ᐊᑭᓕᖅᑕᐅᔭᕆᐊᓖᑦ, ᑮᓇᐅᔭᑦ ᓄᓇᕗᒻᒥ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒋᓐᓃᙶᖅᑐᑦ, ᐊᒻᒪᓗ ᐊᑭᓕᕆᐊᓖᑦ ᐊᑭᓕᐅᑕᐅᓂᖏᑦ ᐊᒻᒪᓗ ᓄᐊᒃᓯᒪᔪᑦ ᐊᑭᓕᒃᓴᑦ. 

ᐅᖃᖅᑕᐅᓯᒪᙱᒃᑯᑎᑦ ᐊᐅᓚᑦᑎᔩᑦ ᐃᓱᒪᒋᕚ ᑐᙵᕕᒃ ᕿᑐᕐᖏᐅᕈᑎᓂᒃ ᐊᒥᓲᓗᐊᖅᑐᓂᒃ ᐊᑭᓖᔭᕆᐊᖃᙱᓚᑦ, 

ᑮᓇᐅᔭᖅᑎᒍᑦ ᐅᕝᕙᓘᓐᓃᑦ ᐊᑭᓕᒃᓴᓂᒍᓐᓇᐅᑎᖏᑦ. 

 

ᐊᓯᖏᑦ ᐊᑭᓖᑦ ᐊᑭᖃᓗᐊᕈᓐᓇᖅᑐᑦ − ᑐᙵᕕᒃᑯᑦ ᐊᑦᑐᖅᑕᐅᔪᓐᓇᒻᒪᕆᒃᑭᕗᑦ ᐊᓯᖏᖕᓄᑦ 

ᐊᑭᓖᓗᐊᑐᐃᓐᓇᕆᐊᖃᕈᑎᓄᑦ ᑮᓇᐅᔭᓂᑦ ᐱᕈᖅᓴᐃᓇᓱᒃᑎᓪᓗᒋᑦ ᐃᓚᒋᔭᐅᔾᔪᑎᑎᒍᑦ ᐊᒻᒪᓗ ᐱᕈᖅᓴᑎᑕᐅᔪᑦ 

ᑮᓇᐅᔭᑦ ᑮᓇᐅᔭᖃᕐᕕᑎᒍᑦ ᐊᑭᖏᑦ ᓈᒻᒪᑦᑐᑦ ᐊᓯᔾᔨᖅᑕᐅᓲᖑᓪᓗᑎᑦ ᐊᓯᔾᔨᕌᖓᑕ ᑕᐅᖅᓰᔾᔪᑕᐅᔪᑦ ᑮᓇᐅᔭᑦ 

ᐊᑭᖏᑦ. ᑮᓇᐅᔭᑦ ᐊᑐᖅᑕᐅᓂᖏᑦ ᓈᒻᒪᒍᓐᓃᖅᓴᕋᐃᑦᑐᑦ ᑮᓇᐅᔭᑦ ᑕᐅᖅᓰᔾᔪᑕᐅᑎᓪᓗᒋᑦ ᐅᕝᕙᓘᓐᓃᑦ ᑮᓇᐅᔭᑦ 

ᐱᕈᖅᓴᑎᑕᐅᑎᓪᓗᒋᑦ ᖃᓄᐃᓕᐅᖓᒋᐊᖃᕐᓂᖏᑦ ᐊᑭᑭᓪᓕᒋᐊᖅᑎᑦᑎᓂᖃᕈᓐᓇᒻᒪᕆᑦᑐᑦ ᐊᑭᐅᔪᓂᑦ. 

 

 

2. ᓄᕙᒡᔪᐊᕐᓇᖅ-19 

 

ᒫᑦᓯ 11, 2020−ᖑᑎᓪᓗᒍ, ᓄᓇᕐᔪᐊᕐᒥ ᐋᓐᓂᐊᖅᑕᐃᓕᒪᔪᓕᕆᓂᕐᒧᑦ ᑲ ᑐᔾᔨᖃᑎᒌᖏᑦ ᓄᕙᒡᔪᐊᕐᓇᖅ-

19−ᒥᒃ ᐊᐃᑦᑐᐃᓇᖅᑐᐊᓘᓂᕋᖅᑕᐅᓚᐅᖅᓯᒪᕗᖅ ᖃᕗᓐᓇᖅᑑᓪᓗᓂ. ᐱᕙᓪᓕᐊᓂᕐᒧᑦ ᐊᑦᑐᐃᓂᖃᕈᓐᓇᕐᓂᖏᑦ 

ᑐᙵᕕᒃᑯᑦ ᐊᑐᖅᑕᖓᓂ ᐊᒻᒪᓗ ᓄᓇᕐᔪᐊᕐᒥ ᑮᓇᐅᔭᑦ ᑕᐅᖅᓰᔾᔪᑕᐅᓂᖏᖕᓄᑦ ᐸᕝᕕᓴᓕᕈᓐᓇᕐᓂᖏᖕᓂᒃ 

ᐊᑦᑐᐃᓂᖃᕈᓐᓇᒻᒪᕆᓚᐅᖅᑐᖅ ᐱᔭᐅᔭᕆᐊᓖᑦ ᑭᓱᑐᐃᓐᓇᐃᑦ ᓂᐅᕕᐊᕆᔭᐅᓗᑎᑦ ᐊᐅᓚᑦᑎᒍᓐᓇᖁᓪᓗᒋᑦ 

ᓇᒻᒥᓂᖁᑎᒋᔭᐅᔪᓂᑦ ᐱᓪᓗᒍ, ᐊᒻᒪᓗ ᓴᖅᑭᖅᑕᐅᓪᓗᑎᑦ ᐊᐃᑦᑐᐃᑦᑕᐃᓕᒪᒍᑏᑦ ᒐᕙᒪᒃᑯᓐᓂ ᐊᔾᔨᒌᙱᑦᑐᓂᑦ 

ᓇᓕᒧᒌᓐᓂᓕᓐᓂᒃ ᖃᓂᒪᓐᓇ ᐊᐃᑦᑐᖅᑕᐅᖁᓇᒍ ᑕᐃᒪᐃᓕᐅᓕᓚᐅᕆᕗᑦ, ᐊᓯᖏᓐᓂᒃ 

ᐃᓄᓐᓃᑦᑕᐃᓕᔭᕆᐊᖃᓕᖅᑐᑎᑦ ᐊᒻᒪᓗ ᐅᖓᓯᑦᑐᒦᖃᑦᑕᕆᐊᖃᓕᖅᑐᑎᑦ) ᐊᑦᑐᐃᓂᖃᕈᓐᓇᑐᒻᒪᕆᐅᕗᑦ 

ᑐᙵᕕᒃᑯᑦ ᐊᐅᓚᓂᖏᖕᓂᒃ. 

 

ᖃᓄᑎᒋᑦ ᐊᑦᑐᐃᓂᖃᕐᓂᖏᑦ ᑕᒪᒃᑯᐊ ᐊᐅᑦᑐᐃᓇᖅᑐᐊᓗᐃᑦ ᐊᒻᒪᓗ ᐊᐃᑦᑐᐃᑦᑕᐃᓕᒪᑎᑦᑎᒍᑏᑦ ᑐᙵᕕᒃᑯᑦ 

ᐊᐅᓚᑦᑎᒍᓯᖏᖕᓂᒃ ᑕᑎᒋᔭᒃᓴᐅᙱᓚᑦ ᓇᓚᐅᒃᑖᕋᓱᐊᕐᓗᒋᑦ. 

 

 

 


